
БУВЧIИН БАЙ ЧИЧРУ 

 

Байбихьулул классирттансса литературийсса буккаврил мисалдарансса 

рабочий программа мукьра разделдануя сакин хьуну дуссар: бувчIин бай 

чичру, литературийсса буккаврил курсирал мурад, дуклаки оьрчIал хьун дан 

аьркинсса результатру, тематический планирование. 

БувчIин бай чичрулуву литературийсса буккаврил предметрал аьмсса 

дайдихьулул кIулшиву ласавриву бугьлагьисса кIану, га лахьхьаврил агьанми 

мурадру, курсирал аьмсса характеристика ва ганил дуккаврил пландалуву 

бугьлагьисса кIану ккаккан бувну буссар. 

Литературийсса буккаврил курсирал мурад ккаккан буллалисса 

разделдануву гьарца классраву лахьхьин ккаккан дурсса материал дуллуну 

дуссар. 

Программалуву дуклаки оьрчIаясса тIалавшиннарду: личностныйсса 

(цанналусса), метапредметныйсса ва гьарца классраву хьун дан аьркинсса 

предмет кIулшиврул результатру ккаккан дурну дуссар. 

«Тематический планирование» тIисса разделдануву лахьхьин ккаккан 

дурсса разделлу ва гайннун ккаккан дурсса ссятру, дуклаки оьрчIал 

дуллалисса даврил журарду ва характеристика ккаккан дурну дуссар. 

Программа сакин дуллалийни гьануну лавсъссар Федерал 

паччахIлугърал аьмсса байбихьулул школалунсса кIулшиву дулаврил 

стандартру ва Байбихьулул классирттансса литературийсса буккаврил 

кIулшиву дулаврил программа. 1 

Литературийсса буккаву байбихьулул школалий ца яла агьанмур 

предметну хъанахъиссар. Ганил дуклаки оьрчIру магьир литературалущал 

кIул байссар ва буккаврил бюхъурду магьир бавривугу хъуннасса агьамшиву 

дуссар. Буккаврил агьамсса кIану дуклаки оьрчIал за лахьхьавриву 

бугьлагьиссар. Агар оьрчIан ххуйну буккин кIулну бухьурча, ганаща цайми 
 

1 1. Примерная образовательная программа учебного предмета «Литературное чтение на 

родном (лакском) языке» для 1–4 классов начального общего образования. Махачкала, 

2020 [электронный ресурс]. URL: https://fgosreestr.ru/registry/lakskij-jazik-1-4/ (дата 

обращения: 10. 04. 2022). 

https://fgosreestr.ru/registry/lakskij-jazik-1-4


3  

предметругу ххуйну лахьхьин бюхъайссар. Буккаврил мукунма агьамсса 

кIану бугьлагьиссар гъалгъалул цайми журарду (вичIи дишаву, чичру, 

гъалгъа баву) магьир бавривугу. 

Литературийсса буккаврил курсирал мурадну хъанахъиссар оьрчIру 

магьир литературалущал кIул баву, гайннан магьир литературалул сипатру 

дурчIин даву. Мунил кумаг бантIиссар магьир литературалул произведение 

гьарца чулуха аьч, чIалачIи бан. Литературийсса буккаврил дуклаки оьрчIаву 

магьир литературалул чулухунмай гъира бутан, произведенияртту 

буккаврихсса шавкь рутан кумаг байссар. 

Литературийсса буккаврил программалувусса материалданул дуклаки 

оьрчIан лагма-ялттусса оьрму кIул бан, оьрчIаву тIул-тIабиаьтрал чулуху- 

ннайсса, ниттил мазрахсса ччаву цIакь дан кумаг бантIиссар. 

Магьир литературалул произведенияртту буккаврил мурад 

хъанахъиссар дуклаки оьрчIру магьир литературалущал кIул баву, гивусса 

сипатру дурчIин даву, произведенияртту буккаврих шавкь рутаву. 

Произведенияртту ххал бигьин аьркинссар гьарца чулуха: мазрал, гиву 

дуллусса сипатирттал, ганил бючIаврил, авуршиврул чулухагу, авторнал цала 

бусан, бувчIин бан ччимур цуксса усттарну, пасихIну ва дакIний личIанну 

увкуну бурив – чичул цала пикри, адав-инсапрал чулухунмайсса масъалартту 

цукун щаллу бувну бурив бувчIин бан. 

Буккаврил программалул бувчIин буллай бур учебникирттал мурад, 

миннул сакиншинна ва дарс дишаврил кьяйдарду. Ми цимурца 

художественный ва литературоведческий принципрацIун дархIуну дикIан 

аьркинссар. Художественно-эстетический принципрал буккинсса 

произведенияртту хъинну хъирив лавну личIи бан аьркиншиву тIалав 

буллалиссар. Мунийн бувну дуклаки оьрчIан буккин ккаккан бувсса 

произведенияртту хъунмурчIин художественныйсса бикIан аьркинссар. 

Дуклаки оьрчIан гай магьирлугърал произведениярттал ххуйшиву бувчIин 

бан аьркинссар. Хъуннасса къулагъас дан аьркинссар мукъух, га 

произведениялул сипатирттал системалуву ккаккан байссар. 



4  

Байбихьулул классирттаву магьир литературалул произведениялул 

пасихIшиврул ярагъуннил анализ дан чара бакъа литературийсса принцип 

ишла дуллан аьркинссар. 

Произведениялул анализ дуллалийни, га принципрайн бувну, ганил 

чулухунмайсса пикри, художествалул форма, тема, гикку гьаз бувсса 

масъалартту, адав-инсапрал композиция дуклаки оьрчIан бюххансса ва 

бувчIинсса формалий ххал бигьин аьркинссар. 

Байбихьулул классирттал курсирал чичул творчествалул ляличIишиву 

ххал къадигьайссар. ОьрчIру му даражалийн уттигу биян бувассар, миннан 

му бувчIингу захIматссар: миннал уттигу я чIявусса луттирду къабувкссар, я 

мукун жям дуллалисса хIасиллу щаллу дуллансса оьрмулул опыт бакъассар. 

Хъунисса ца-цасса произведенияртту лахьлай байбишайссар, чан-чанну тIий, 

лавайми классирттаву, яни ххюйлчинмур классрава байбивхьуну. 

Байбихьулул классирттаву так мунинсса хIадуршинна щаллу дайссар, ми 

байбихьулул ва лавайми классирттал дянив чачунсса дахIаву дикIан 

аьркинссар. 

Байбихьулул классирттал программа дурган дурну дуссар дуклаки 

оьрчIал гъалгъалул вардишру магьир даврил чулухуннай. Ва масъала 

байбихьулул школалий яла агьанмур масъалану хьанахъиссар – лахъну 

буккаврия цавува цала буккаврийн бучIайссар. 

Буккаврил дарсирдай дуклаки оьрчIан литературоведениялул чулуху- 

ннайсса хьхьичIра-хьхьичIсса кIулшиву дулайссар, авторнаясса чан-кьансса 

кIулшиву – чичуя, произведениялул темалуя, ганил журалуя, фольклорданул 

произведениярттал ляличIишивруя (магьа, ссигъа, лувлякъу, учала ва м.ц.). 

ОьрчIан дулун аьркинссар шеърирдал, мазрал пасихIшиврул ярагъуннил 

хIакъиравусса кIулшиву: метафоралуя, лащан баврия, олицетворениялуя, 

шеърирдал ритмалуя ва рифмалуя ва м.ц. 

Литературийсса буккаврил курсирал укунсса гьанусса масъалартту 

бакIрайн буккан бан аьркинссар: 

– оьрчIан магьир литературалул произведенияртту биялну бувчIинсса 

бюхъурду щаллу бан кумаг бан, бувккумур бюххайсса даражалийн 

биян бан; 

– дуклаки оьрчIал шеърирду лаласун бюхъаврил гьунар итххяххан бан; 

– луттирду буккаврих шавкь рутан; 

– оьрчIаву оьрмулухсса, тIабиаьтрахсса, гайннул ххуйшиврухсса 

асарду щаллу буллан; 

– личIи-личIисса журардал произведенияртту ккалакки буллай, дуклаки 

оьрчIал пикри гьарта бувну, магьир бан, кIулшиву куртI дуллан; 

– личIи-личIисса текстирдал журардащал оьрчIру кIул бан ва 

гайннущал зун лахьхьин бан; 

– дуклаки оьрчIал маз авадан хьунсса шартIру щаллу дуллан, гайннал 

гъалгъалул вардишру магьир дуллан. 

Гьарца классраву буккаврил дарсирдай хъунмур чIун (30–35минут) 

буккаврин ва текстращалсса даврин харж дайссар. Ккаланнин хьхьичI байсса 

ихтилат, бувккумунил жям дайсса махъ 5–8 минутраяр хъунмасса 

къабикIайссар. Миннул мурадгу дарсирдай ккалаккисса текстрацIун 

бавхIусса бикIан аьркинссар. 

Буккаврил тIайланнасса дахIаву дуссар мазрал программалул 

бутIращал, мукунна байбихьулул классирттаву дишайсса цаймигу 

дарсирдащал. 

Программалуву ккаккан дурну дуссар буккаврил темарду ва оьрчIал 

дакIнихсса ва чичрулийнусса гъалгъа магьир буллансса давуртту, мукунна 

буккаврил вардишру хIалли-хIаллих хьхьичIуннай дуллалисса давурттал 

чулухуннай цукунсса тIалавшиннарду дан аьркинссаривгу. 

Буклакимур дуклаки оьрчIал, цалнияр цал тIий, пикрилувун ласаврил 

ва му мяъналух бурувгун нани баврил ялув учитель мудан авцIуну икIан 

аьркинссар. 

Мукьрагу дуккаврил шинал мутталий оьрчIаву бувчIинну, тIайлану, 

анаварну буккаврил вардишру цIакь хъанахъиссар. 

«Литературийсса буккаву» тIисса предметрал аьмсса характеристика 

Литературийсса буккаврил хъинну хъуннасса агьамшиву дуссар ва 

ганил кумаг байссар лув ккаккан бувсса масъалартту щаллу бан: 

1. Ххуйну буккин лахьхьин ва ккалаккимур бувчIлан; луттирахсса ва га 

буккаврихсса гъира багьан бан. 

Буккаврил агьамсса кIану дуклаки оьрчIал за лахьхьавриву 

бугьлагьиссар. Агар оьрчIан ххуйну буккин кIулну бухьурча, ганаща цайми 

предметругу ххуйну лахьхьин бюхъайссар. Буккаврил мукунма агьамсса 

кIану бугьлагьиссар гъалгъалул цайми журарду (вичIи дишаву, чичру, 

гъалгъа баву) магьир бавривугу. 

1–4 классирттаву литературийсса буккаву хъанахъиссар дянивмур 

даражалул школалий литература лахьхьаврил цалчинмур шачIануну. Вай 

классирттаву лахъну ва цавува цала буккаврил вардишру щаллу даврищал 

архIал, дуклаки оьрчIру лавайми классирттаву литература лахьлангу хIадур 

буллалиссар. 

2. ДакIнихсса ва чичрулийнусса гъалгъа магьир буллан, куннащал 

куннал буллалисса ихтилат цила багьайсса даражалий буллан лахьхьин. 

Шикку дуклаки оьрчIан луттирдащал зун, гивусса цанма аьркинмур 

лякъинсса кIулшиву магьир дуллалиссар. Гайннан личIи-личIисса журалул 

текстру дуккин, гиву бумур бувчIин ва лаласунсса кIулшиву магьир дайссар. 

Дуклаки оьрчIру, бувккусса произведениярттайн бувну ва цала оьрмулуву 

хьумунийн, хьунабавкьумунийн бувну, личIи-личIисса диалогирттаву 

гьуртту хъанан бикIайссар, гайннал цала бувккумуния бусайссар. ОьрчIру 

словарьдаву, справочникирттаву аьркинсса информация ляхълан бикIайссар, 

жура-журасса ишру, затру цачIу дирхьуну ххал дигьлай, гайннуя буслан 

бикIайссар. 

3. Дуклаки оьрчIру магьир литературалул чулухунмай эстетический 

(ххуймур хIисав хъанай) бургаву дуну тарбия баву. 

Ва масъала щаллу буллалийни дуклаки оьрчIан бувчIин бан аьркинссар 

литература − му магьирлугърал ляличIисса жура бушиву, ганил 

художественныйсса агьамшиву кIул дуллан ва бигьасса журалий ганил 

пасихIшиврул ярагъуннил анализ дуллан кIулну бикIан аьркиншиву. Дуклаки 

оьрчIаву, га цайми магьирлугърал журардащал (музыкалущал, театрданущал,  

сурат даврищал) цачIу дирхьуну, ххал дуллансса бюхъурду щаллу хьун 

байссар, гиву ца лавхьхьусса кIантту ва личIишивуртту ккаккан дуллан 

лахьхьин байссар. 

4. Байбихьулул классирттал дуклаки оьрчIру мяърипатрал чулуха 

тарбия баву ва гайннан магьир литературалул произведениярттал агьамшиву 

бувчIаву. 

Магьир литературалул произведенияртту ккалаккийни, дуклаки 

оьрчIру лагма-ялттусса дунияллущал, оьрмулуву хъанахъисса иширттащал 

кIул хъанай бур. Гайннан гивусса ххуйми ва ххуй бакъами геройтурал 

хасиятирттал хъирив лаллан (анализ дуллан) лахьлай бур, гива цанма 

оьрмулуву бучIи лякъинмур ласлай бур. 

«Литературийсса буккаву» тIисса предмет дуклаки оьрчIал буккин - 

чичин лавхьхьуну махъ, лахьлай байбишайссар. «Букварь» къуртал бувну 

махъ, «Литературийсса буккаву» ва «Лакку маз» личIи-личIину лахьхьин 

ккаккан буллалиссар, амма гайннул куннищал куннил цIакьсса дахIаву 

дикIан аьркинссар. Магьир литературалул произведенияртту буккаву 

дуклаки оьрчIал авторнащал, произведениялувусса геройтуращал буллалисса 

ихтилат кунма ххал бигьлагьиссар. Литературийсса буккаврил дарсирдай 

мукъул кумаграйну магьир литературалул образ сакин дайшиву ва ганил 

кумаграйну авторнал цала пикри, асарду ккаккан байшиву дуклаки оьрчIан 

бувчIин байссар. 

Литературийсса буккаву тIисса курсиравун бухлахиссар: лакрал, 

дагъусттаннал, оьрус мазрая таржума бувсса оьрчIансса, байбихьулул 

классирттал оьрчIал оьрмулун лайкьсса, мяърипатрал лавайсса 

произведенияртту. Гайннущалва архIал мукунма научно-популярныйсса 

произведениярттугу лахьхьин ккаккан буллалиссар. ЛичIи-личIисса журалул 

произведенияртту лахьхьаврил мукъул искусство ххуйну дурчIин кумаг 

байссар. 

Литературийсса буккаву тIисса предметрал ляличIишиву хъанахъиссар 

гивун «культура» тIисса жям буллалисса дурчIала рутаву. Ганил дуклаки 

оьрчIан литература культуралул ца жура хIисаврай лахьхьин ккаккан 

буллалиссар, луттирал культуралул ва тарихрал чулухасса агьамшиву 

бувчIин буллалиссар. 

Литературийсса буккаврил курс сакин хьуну буссар лув ккаккан бувсса 

бутIрая: гъалгъалул ва текстращалсса даврил журарду; библиографиялул 

культура; оьрчIал дуккин ккаккан дурсса литературалущалсса даву; 

литературоведениялул пропедевтика (мазрал пасихIшиврул ярагъ иширайну 

лахьхьаву); дуклаки оьрчIал творчество. 

Гъалгъалул ва текстращалсса даврил журарду 

Ва разделдануву ккаккан бувну буссар циняв гъалгъалул журарду 

магьир бан аьркиншиву: буккаврил, чичаврил, вичIи дишаврил ва гъалгъа 

баврил бюхъурду. 

Программалуву, чан-чанну тIий, буккаврил вардишру шаву ккаккан 

бувну буссар, лахъну буккаврия цавува цала буккаврийн бучIан. Чан-чанну 

тIий, слогирттайсса буккаврия щаллусса махъру тIайлану буккаврийн бучIан, 

ялу-ялун буккаврил бущи анавар буллан. Яла гайннан чIунийну махъру 

бавхIумукъурттивун, предложениярттавун цачIун буллан лахьхьин байссар, 

гукунсса буккаврил текстрал мяъна дурчIин бигьа дайссар. Дуклаки оьрчIан, 

мяъна хIисавравун ларсун, буккин лахьхьайссар ва буккавриврил бущи лавай 

шайссар. Программалуву буккаврил бущилул мисалдарансса нормарду 

ккаккан дурну дуссар, гайннуяту оьрчIан буклакимур бувчIаву ва ганал 

цайми предметру лахьхьавугу хъар шайссар. Байбихьулул школа къуртал 

буллалисса дуклаки оьрчIал 70–80 махъ минутрай буккин ккаккан 

буллалиссар. Укунсса буккаврил бущилул оьрчIан цайнува цала ккалаккисса 

ва лахьхьин буллалисса текстру ккалаккийни аьркинсса информация лякъин 

кумаг байссар. 

Курсирал мурадравун бухлахиссар щих-бунугу вичIи дишаврил 

бюхъурду хьун баву, гъалгъатIиманал ихтилатраву агьанмур личIи буллан 

бюхъаву, ганахьхьун суаллу булун бюхъаву. 

Гъалгъа баврил бюхъурду хьун баву (ссал-бунугу ялув цала пикри 

бусан бюхъаву, суаллу буллан ва гайннун жавабру дуллан бюхъаву, 

диалограл ва монолограл формалий гъалгъа бан бюхъаву) щаллу буллалиссар 

литературийсса буккаврил курсиравун гъалгъалул этикетрал правиларду (ци 

чIумал цукун учин аьркинссарив) дирчуну. Дуклаки оьрчIан мукунма цама 

инсаннал гъалгъалух, ссавур дурну, вичIи дишин, ганал пикри хIурматрай 

кьамул буллан лахьхьин аьркинссар. 

Программалуву хъуннасса къулагъас чичин лахьхьин баврин дурну 

дуссар. Литературийсса буккаврил дарсирдай дуклаки оьрчIан текстру сакин 

дуллан, изложенияртту ва бувккусса произведениярттайн бувну, хъуни 

дакъасса сочиненияртту (сочинение-бусаву, сочинение ссал-дунугу сурат 

даву, ссал - бунугу ялув цала пикри бусласисса сочинение) чичин лахьхьин 

байссар. 

Программалуву дакIнихсса ва чичрулийнусса гъалгъалул пасихIшиву 

хьун даву, щалагу байбихьулул школалий дуклакисса чIумал вичIи дишаврил 

ва гъалгъа баврил, буккаврил ва чичрулул бюхъурду магьир баву ккаккан 

дурну дуссар. 

«Текстращалсса даврил журарду» тIисса разделдануву ккаккан бувну 

буссар текстирдащал зузийни личIи-личIисса гъалгъалул бюхъурду хьун баву 

(текст бутIрайх дачIин лахьхьаву, гайннун цIарду дизаву, план даву, 

дурккусса текстрал мурад щаллуну ва кутIа бувну бусан бюхъаву, текстраву 

агьанмур личIи баву ва га цала мукъурттий бусаву). 

Ва разделдануву личIи - личIисса журардал текстру (текст - бусаву, 

ссал- дунугу сурат дуллалисса текст, ссал-бунугу ялув цала пикри бусласисса 

текстру) лахьхьин дан ккаккан дурну дуссар, текстрал мурад ва цIа, цачIу 

дирхьуну, ххал дигьлан, лахьхьин буллалисса, научно- популярныйсса ва 

магьир литературалул текстру кунния кув личIи дуллан, гайннул гъалгъалуву 

бугьлагьисса кIану ххал буллан. 

«Магьир литературалул произведениялущалсса даву. Ххуймур 

бувчIаврил ва адав-инсапрал ялув дуллалисса даву» тIисса разделдануву 

дуклаки оьрчIан цIусса за кIул буллалисса ва магьир литературалул 

текстирдаву дунияллухсса ургаву личIи-личIину дурну душиву лахьхьин 

буллалиссар, магьир литературалул ва научно-познавательныйсса 

произведениярттал текстирдал ляличIишиврул ялув пикри буллан, цала 

текстру ляхъан дуллан лахьхьин дуллалиссар. 

Программалуву оьрчIру яла ххуйми магьир литературалул 

произведениярттащал бакъассагу, мукунма искусствалул цайми 

журардащалгу кIул баву ккаккан бувну буссар. 

«Литературийсса буккаву» тIисса курсирал мурадраву магьир 

литературалул произведениялул ялттурасса анализ даву ккаккан дурну 

дуссар. Дуклаки оьрчIал текст дуккайссар, яла ганил анализ дайссар. Ганил 

анализ дуллалийни хъунмур къулагъас мукъуйхчIин ккаккан дурсса магьир 

литературалул образрах дан ккаккан дуллалиссар. Магьир литературалул 

текстрал анализ дуллалийни, махъ магьир литературалул пасихIшиврул ярагъ 

хъанахъиссар ва га цуппагу цайми мукъурттищал, щалагу произведениялул 

системалуву лахьхьин аьркинссар. 

«ОьрчIал дуккин ккаккан дурсса литература» тIисса разделдануву 

буккаврил мурад ккаккан бувну буссар. Дуклаки оьрчIал буккин ккаккан 

бувну буссар халкьуннал дакIнихсса творчествалувун бухлахисса 

произведенияртту: магьри, учалартту, ссигъри, саннарду ва ц., лакрал ва 

дагъусттаннал чичултрал оьрчIан чивчусса произведенияртту, оьруснал ягу 

цайми миллатирттал чичултрал чивчуну, лакку мазрайн таржума бувсса 

оьрчIансса произведенияртту. 

ОьрчIал дуккин ккаккан дурсса литературалул дуклаки оьрчIру адав- 

инсапрал чулуха тарбия бавриву хъинну хъуннасса агьамшиву дуссар. 

ОьрчIал букку хIисаврайсса бюхъурду лавай хъанахъиссаксса, гайннал 

лагмасса дунияллуясса кIулшиву куртI хъанахъиссаксса, ккалаккимур 

бувчIаву ялу-ялун гьарта ва куртI хъанахъиссар. Чан-чанну тIий, дуклаки 

оьрчIал библиографиялул культура хIасул хъанахъиссар. 

За кIулсса букку ушиву кIул байссар дуклаки оьрчIан ххуйну буккин 

кIулну бухьурча ва бувккумур, бавмур, вичIи дирхьумур биялну бувчIлай 

бухьурча, цайнува цала личIи-личIисса луттирду личIи буллан бюхълай 

ухьурча, луттирду ккалан, гайннул кумаграйну дунияллий бумур, 

хъанахъимур кIул буллансса гъира, аьркиншиву бувчIлай ухьурча. 

Ва разделданул мурад мукунма хъанахъиссар дуклаки оьрчIаву лув 

ккаккан бувсса бюхъурду хIасул баву: магьир литературалул 

произведениялуву мазрал пасихIшиврул ярагъ лякъин бюхъаву, 

произведениялувусса авторнал позиция бувчIаву, учительнал кумаграйну 

текстрал гьанумур пикри бувчIаву. 

Программалуву байбихьулул классирттал дуклаки оьрчIан луттирал 

агьамшиву кIул даву, га информациялул щаращину хъанахъишиву бувчIин 

баву ккаккан буллалиссар. ОьрчIан жура-журасса луттирдащал 

(учебникирттащал, магьир литературалул произведениярттащал, 

справочникирттащал) зун лахьхьин буллан, гайннул бутIращал кIул буллан, 

личIи-личIисса луттирдал журардащал кIул буллан, цанма аьркинсса лу 

лякъин бюхъан ва м. ц. лахьхьин байссар. 

Дуклаки оьрчIаща буккаврил бюхъурду, вардишру кIулшиву ласаврил 

мурадру ва личIи-личIисса оьрмулуву хьунабавкьусса ишру щаллу буллан 

ишла бан бюхъантIиссар. ОьрчIал букку хIисаврайсса культура магьир 

хъанан дикIайссар, гайннан буклакимунил мяъна ххуйну, диялну дурчIин, 

буккинсса лу личIи бан лахьхьайссар, муданма луттирду ккалансса гъира 

багьайссар. 

Курсирал мурадраву дуклаки оьрчIал творчествалул чулухасса 

итххяххаву ларай дан произведениялул драматизациялул кьяйдардугу ишла 

дуллан аьркиншиву ккаккан дурну дуccар, ганил произведениялул сюжет, 

геройтурал тIуллу, мурад ххуйну бувчIин кумаг байссар, цайминнан кумаг 

бан хIадуршиву ва цайминнал дакIнил асарду бувчIаву хIасул дайссар. 

«Литературийсса буккаву» тIисса курсирал мурад барт бигьаврил дуклаки 

оьрчIал гъалгъа баврил вардишру ва бюхъурду хьхьичIунмай байссар, 

оьрчIру магьир литературалул дунияллущал кIул байссар, букку хIисаврай 

ххуйну за кIулсса инсан шайссар ва буккаврил культура тарбия дайссар. 

Учебный пландалуву «Литературийсса буккаву» тIисса предметрал 

бугьлагьисса кIану 

Федерал паччахIлугърал кIулшиву дулаврил стандартирттал 

тIалавшиннардайн бувну, байбихьулул школалий литературийсса буккаву 

лахьхьин циняр 118 ссят ккаккан дурну дуссар. 

1- мур классраву 33 ссят, 2–3 классирттаву − 34ссят, 4 мур классраву 17 

ссят. 

Школарттахь ихтияр дуссар гай ссятру ххидан, амма цукунчIав гай чан 

дан къабучIиссар. 

ЛИТЕРАТУРИЙССА БУККАВРИЛ КУРСИРАЛ МУРАД 

1 класс 

Жунма буккин лавхьхьунни! Дуклаки оьрчIран буккин 

лахьхьавриясса, буккаврил агьамшиврун хас дурсса назмурду, хаварду. 

Башаев Р. «Буккин лавхьхьуминнал санна»; Увайсов С. «Луттирдал 

балай»; Рамазанов Б. «Щялмахъ», «ЛакIрай буклай»; Успенский Э. «Лап 

рязира». 

Лакку саннарду, магьри, учалартту, ссигъри. Халкьуннал дакIнихсса 

творчествалул произведениярттащал: магьращал, учаларттащал, ссигъращал, 

саннардащал кIул баву. Миннуву инсантурал яла ххуйми хасиятру ккаккан 

даву: ниттихсса, Ватандалухсса ччаву, хъиншиву, намус, аькьлу, гьунар 

бушиву. Лакрал саннарду; «Магьа», «Вяркъу», «ХIиллакар цулчIа ва ахIмакь 

барцI». Ссигъри. Учалартту. 

Инт дуркIунни. Интнихасса назмурду, хаварду. Интту тIабиаьтраву 

хъанахъисса дахханашивурттая, интнил давурттая, инттусса инсантурал 

оьрмулуя чивчусса хаварду, назмурду, учалартту. 

МахIаммадов И. «Инт»; Гъапуров А. «Буллугърал къапурду»; Аьлиев 

М. «Инттухунмай»; «Интнил хьхьуну дуккайсса санна». 

Ттул кулпат. Кулпатрая чивчусса хаварду ва назмурду. Кулпатраву 

нитти-буттал бугьлагьисса кIанттуясса, гайннал хIурмат бан аьркиншиврия. 

Кулпатравусса арарду ккаккан дуллалисса хаварду, назмурду, учалартту. 

Султанов ХI. «На ниттин кумагчира»; Мирзаев Аь. «Оьмар»; 

Къянчиев А. «МазкъакIулт»; Рамазанов Б. «Нину». 

Ттул дустал. Дусшиврухасса, дустураха чивчусса хаварду, назмурду, 

учалартту. Дусшиврул инсаннал оьрмулуву бугьлагьисса кIану. 

ХIажиева С. «Ажартту»; МахIаммадов И. «Дустал»; Мирзаев Аь. 

«Аммарив къакIулссия»; Аминов М.-З. «Цу ур вил дус?». 

ХIайвант. ЧIелмулт. ХIайвантрал инсаннал оьрмулуву бугьлагьисса 

кIану ккаккан буллалисса хаварду ва назмурду. 

ИчIаллил ва вахIшисса хIайвантрал оьрмулун хас бувсса хаварду ва 

назмурду. 

ЧIелмултрал инсаннал оьрмулуву бугьлагьисса кIану ккаккан 

буллалисса хаварду ва назмурду. 

Оьмариева Б. «Ттул хIукIу»; Мирзаев Аь. «Кьяца»; Мазаев К. «Ина 

цура?», «Вяркъу»; Аминов М.-З. «ХъатIу»; Толстой Л. «БарцI ва кьурукь», 

«ХъатIу ва цулчIа»; Рамазанов Б. «Хьхьируннаясса бусала». 

Литературалул терминну ва дурчIалартту 

Саннарду, ссигъри, учалартту, юргъамахъру, халкьуннал магьри, хавар,  

цIа (заголовок). 

ДакIних лахьхьин ккаккан бувсса произведенияртту 

Халкьуннал балай «Вяркъу»; Гъапуров А. «Буллугърал къапурду»; 

Султанов ХI. «На ниттин кумагчира»; Мирзаев Аь. «Аммарив къакIулссия». 

2 класс 

Щюлли гъи дакIнин дутлай. Гъинтнихасса хаварду, назмурду, 

учалартту, ссигъри. Гъинтнил тIабиаьтрал хIакъиравусса, ганил 

ххуйшивриясса хаварду, назмурду. Инсантурал гъинттулсса давуртту. 

ОьрчIал гъинттулсса давуртту, дялахъру, бигьалагаву. 

Кьасумов С. «Лаккуй кӀюрх»; Увайсов С. «Бачияра жущал»; Рамазанов 

Б. «Гъарал»; Аминов М.-З. «ЧIиви адимина Аьвдулла». 

Мусил ссут. Ссуттилсса тIабиаьтрал ва захIматрал суратру чичултрал 

произведениярттаву. Мусил ссутнихасса, чIалсса ссутнихасса назмурду, 

учалартту. Ссуттилсса халкьуннал оьрмулуя, давурттая чивчусса 

произведенияртту. 

Оьмаршаев Аь. «Уртту ва тIутIивгу кьакьлан диркIунни…», «На 

ссутра», «Лелуххантран кумаг баву»; Хаппалаев Ю. «ХхюнкӀлул балай»; 

Аминов М.-З. «Ссуттил мурхьру», «Ссутнил лишанну»; Рамазанов Б. 

«Шанашала Шамхала». 

ХIайвант жула дусталли. ВахIшисса ва ичIаллил хIайвантран, 

инсантурал гайннуха аякьа дуллалаврин хас бувсса хаварду, назмурду, 

магьри, ссигъри. Инсантурал ва хIайвантрал дянивсса ара. ХIайвантрал 

шинал личIи-личIисса чIумалсса оьрму. 

Давыдов М. «Аькьлу бусса ккаччи»; Аминов М.-З. «АьтIий бур гада»; 

ХӀусайнаев А. «Ччиту»; МухӀуева П. «БурцӀий буртти диркӀсса ттул 

амудада»; «ХӀайвантрал бяст»; ХӀусайнаев А. «ХӀукӀуща шавай ливчӀсса 

хатӀа», «Шанма ссу»; Ибрагьимова Т. «ХIисаврттал дарс»; Сладков Н. 

«КӀинтнил луртан»; Бирюков В. «Бюрх ва цуша»; Ушинский К. «Ажарттул 

кулпат», «Урдакру»; Мирзаев Аь. «Ниц»; Толстой Л. «Оьмур цумурди?»; 

Мавраев М. «Тамаша гъангъаратӀуй»; Рамазанов Б. «Аьрбай»; Мазаев К. 

«АьтIун ччисса оьрватIив». 

Даву хъуннасса ххаришивур. ЗахIмат баврил агьамшиву ккаккан 

дуллалисса, захIмат ххирашиврия чивчусса хаварду, назмурду ва учалартту.  

ЛичIи-личIисса пишарттая бусласисса хаварду, назмурду. 

Пермяк Е. «Кару ссан аьркинссар?»; Къажлаева К. «Мисиду»; Давыдов 

М. «ЧчатIул кьадру»; Абу-Бакар А. «ЧчатӀ», «ЧIирисса дарс», «ЧIиви 

мурхь»; Осеева В. «Арсру»; Аминов М.-З. «Цайва цува авлия»; Увайсов С. 

«ОьрчIал чIурду». 

Аьзизсса кулпатраву, ххирасса школалий. Кулпатрая, школалия 

чивчусса хаварду ва назмурду. Кулпатраву нитти-буттал бугьлагьисса 

кIанттуясса, гайннал хIурмат бан аьркиншиврия. Кулпатравусса арарду 

ккаккан дуллалисса хаварду, назмурду, учалартту. 

Къажлаева К. «ЧIаврайсса ттангъа»; Аминов М.-З. «Рутанну цӀусса 

чӀапӀи», «Авлия хьуну-за уххурав»; Рашкъуев Б.-М. «Яру»; Акниев Ш. 

«Уссил сурат дурунни»; Юсупов Н. «Ккаккайссания»; Салимов Б. «Пулавния 

кӀуллича»; Осеева В. «Къари»; Шурпаева М. «Минкаиллул каникуллу»; 

Буков Е. «Гьивч»; Халилов X. «Эмарат Аьли»; Увайсов С. «Гьунттий»; 

Бианки В. «Аришка–нигьабусу»; Апандиева А. «Ттул хъуннабава»; 

Кьурбанова С. «Хъунаттатта»; Юсупов Н. «Чуври?»;   МахIаммадов И. 

«Салман ва Султан». 



16  

Кьуру кIинтнил увинтру. КIинтнихасса, кIинттулсса тIабиаьтрая, 

инсантурал дайсса давурттая, оьрчIал кIинттулсса дялахърурдаясса хаварду,  

назмурду, магьри, учалартту ва ссигъри. 

Гъапуров А. «КӀи»; Чехов А. «ХьхьичӀва-хьхьичӀмур марххала»; 

Оьмаршаев Аь. «КIинттул дяркъу хьуну»; Муркъилинский ХӀ. «КIинтнил 

хъамал», «КӀинттул къатрацӀух бикӀайсса лелуххант»; Аминов М.-3. 

«Накьичру», «Занчру»; Пришвин М. «Марххалттанилусса лелуххант»; 

Бианки В. «Декабрь»; Мирзаев Аь. «МикIлачIру»; Жалалова Гь. «БивкIун 

бур, къабивкIун бур». 

Инсантурал дянивсса дусшиву. Инсантурал дусшиву, куннал 

куннащалсса арарду ккаккан дуллалисса хаварду, назмурду. Дусшиврул 

агьамшиву, дусшиву дан кIулшиву ккаккан буллалисса хаварду, назмурду ва  

учалартту. 

Ушинский К. «ЛичӀину бизаршиву дия»; Увайсов С. «Ивзрав!»; 

Расулов М.-Р. «Унгу-унгусса инсан»; Рамазанов Р. «Дустал»; Рамазанов Б. 

«Мусил оьрчӀ», «Мяйжаннугусса гъалмахчу»; Голявкин В. «Туну 

цивхьуссар?»; Юсупов Н. «Цал на лаити»; ХӀамзатов Р. «Ттул ттатта»; 

Рамазанов Б. «Хаварду». 

Халкьуннал дакIнихсса творчество. Халкьуннал дакIнихсса 

творчествалул произведениярттащал: магьращал, учаларттащал, ссигъращал 

кIул баву. Миннуву инсантурал яла ххуйми хасиятру ккаккан даву: 

ниттихсса, Ватандалухсса ччаву, хъиншиву, намус, аькьлу, гьунар бушиву. 

«Халкьуннал балай»; «Саннарду»; «Учалартту»; лакрал халкьуннал 

магьри: «БарцӀ ва цулчӀа», «Аслан, барцI ва цулчIа», «ЦулчӀа, вяркъу ва 

къахъну», «БарцӀ ва гадри»; Лакрал халкьуннал магьри. 

Инт най дур. Интнил тIабиаьтрал ххуйшиву, ляличIишиву ккаккан 

дуллалисса хаварду, назмурду. Инттусса инсантурал захIматрал суратру, 

хIайвантрал оьрмулуясса хаварду, назмурду, учалартту, ссигъри ва м. ц. 

Гъапуров А. «Интнил балай»; Федоров В. «Интнил лишанну»; 

Хаппалаев Ю. «СсихӀирчи инт»; Аминов М.-3. «Инт», «Чабувкру, читӀрий!»; 

Скребицкий Г.,   Чаплина   В.   «ЧӀяйкъягъулт   бувкӀунни»;   Гъапуров   А. 

«ЛухӀичӀелму»; Давыдов М. «Интнил дарваза»; Мирзаев Аь. «Ниттихь»; 

Мирзаев Аь. «Интнил макьанну». 

Ххувшаврил кьини. Буттал кIанттул цIанийсса Хъунмасса дяъвилул 

чIумал халкьуннал фронтрай ва къинттулух бувсса гьунардаясса хаварду, 

назмурду. Ххувшаврил кьинилул агьамшиву ккаккан дуллалисса хаварду, 

назмурду, учалартту. Ватан дуруччаврин хас бувсса хаварду, назмурду, 

учалартту. Миллатрал вирттавраясса хаварду, назмурду. 

Мирзаев Аь. «Ватандалул бакIрачIан»; Сурков А. «Ххувшаврил 

кьини»; МахIаммадов И. «Ветераннал бусала», «Брест къала»; МахӀаммадов 

М. «ХӀурхӀа хьукьай, ххуллулссай»; ХӀусайнаев А. «Ва цими шинъя 

къарил…»; Шурпаева М. «Барчаллагь вин, Муса!»; Увайсов С. «Бургъихасса 

балай». 

Жула Ватан. Жула Республикалуя, ганил ляличIишиврия, ххуйшиврия 

бусласисса хаварду, назмурду. 

Лакку кIанттуха, Ватандалухасса, халкьуннаха чивчусса хаварду, 

назмурду, учалартту. 

Хаппалаев Ю. «Ттул аьзиз билаят»; Мудунов А. «Барзунттал ялув 

барзу»; Мирзаев Аь. «Кьини лахъай вирттал»; Яковлев Ю. «Жула 

Ватандалия»; Баруздин С. «Жува ялапар хъанахъисса билаят», «Вана укунсса 

дуссар жула Ватан»; Аминов М.-3. «Вари ттул Ватан», «Сурат»; Рамазанов Б. 

«Москва», «Дагъусттан – буттал кӀану»; Юсупов Н. «ЦIулаглай бавчуссар»; 

МахӀаммадов М. «Ххирар кӀюрххицӀун дуккай зам-зам дюхлу»; Аьлиева Ф. 

«Аьзиз Дагъусттаннай». 

Литературалул терминну ва дурчIалартту 

Халкьуннал дакIнихсса творчество, халкьуннал балайрду, хавар, назму, 

тема, план, простойсса план. 

Классрал кьатIувсса буккавринсса произведенияртту 

Жалалова Гь. «БивкIун бур, къабивкIун бур»; «Лакрал халкьуннал 

магьри»; Мазаев К. «АьтIун ччисса оьрватIив»; Мирзаев Аь. «Интнил 

макьанну»; МахIаммадов И. «Салман ва Султан»; Пушкин А. «Магьри»; 

Рамазанов Б. «Хаварду», «Шанашала Шамхала»; Увайсов С. «ОьрчIал 

чIурду», «Бургъихасса балай». 

ДакIних лахьхьин ккаккан бувсса произведенияртту 

Оьмаршаев Аь. «Уртту ва тIутIивгу кьакьлан диркIунни»; ХӀусайнаев 

А.«ХӀукӀуща шавай ливчӀсса хатӀа»; Аминов М.-З. «Рутанну цӀусса чӀапӀи»; 

Гъапуров А. «КӀи», «Интнил балай»; Муркъилинский ХӀ. «КIинтнил 

хъамал»; Шурпаева М. «Барчаллагь вин, Муса!». 

3 класс 

Щюлли гъинтнихь барчаллагь тIий…Гъинтнихасса хаварду, 

назмурду, учалартту, ссигъри. Гъинтнил тIабиаьтрал хIакъиравусса, ганил 

ххуйшивриясса хаварду, назмурду. Инсантурал гъинттулсса давуртту. 

ОьрчIал гъинттулсса давуртту, дялахъру, бигьалагаву. 

Рамазанов Б. «Дагъусттан»; Мирзаев Аь. «Гъинтнихь»; Оьмаршаев Аь. 

«Гъинттул»; Рашкъуев Б. «Сулайман»; Юсупов Н. «ЛачIу, гъарал»; Аьлиев 

М. «Гъинттул»; Габиев С. «Гъинттул. 

Буллугъ ссут. Ссуттилсса тIабиаьтрал ва захIматрал суратру чичултрал 

произведениярттаву. Мусил ссутнихасса, чIалсса ссутнихасса назмурду, 

учалартту. Ссуттилсса халкьуннал оьрмулуя, давурттая чивчусса 

произведенияртту. 

Гъапуров А. «Ссут»; Мусатов А. «Цалчинмур сентябрьданий»; 

Рашидов Р. «Ссуттихунмайсса вацIа»; Рамазанов Б. «Нувщи ва калан»; 

Бабаев ХI. «Ссут»; Давыдов М. «Ссуттил»; Ушинский К. «Ссут»; Мирзаев 

Аь. «Жул шяраватусса оьрчIру». 

ТIабиаьт дуруччаву − Ватан дуруччавур. ХIайвантрал, ххяххиярттал, 

цала улклуйсса тIабиаьтрал, га ядаврил иширттал чулухуннай инсантурал 

дуллалисса аякьалул хIакъиравусса хаварду ва назмурду. ТIабиаьт 

дуруччаврил агьамшиву, ганил инсаннал чурххайн, цIуллу-сагъшиврийн биян 

буллайсса асардая бусласисса хаварду, назмурду, учалартту. 

Мазаев К. «Хьхьирилул мурхь»; Аьлиев М. «Къарал гьунар»; 

Муркъилинский ХI. «Дагъусттаннал аврду»; ХIажиева А. «Ххаришиву»; 

ХIусайнаев А. «Авлиясса оьрватIив»; МахIаммадов М. «Циван бутав?»; 

Айдаев Аь. «Циламур кюру»; Давыдов М. «ХхюнкIлул оьрчIру»; Камилов С. 

«Мабутара на, авчий»; Бабаев ХI. «ВацIлуву»; Увайсов С. «ВерчIичIу». 

ОьрчIал оьрму ва ишру. Кулпатрая, школалийсса оьрчIал оьрмулуя 

бусласисса хаварду ва назмурду. Кулпатравусса инсантурал, дуклаки оьрчIал 

куннал куннащалсса арарду. 

Дуклаки оьрчIал оьрмулун, давурттан хас бувсса хаварду, назмурду. 

Гайннал хасиятру, гайннал оьрмулул суратру чичултрал произведениярттаву 

ккаккан даву. 

Юсупов Н. «Ттул дакI ца ххари шай»; Саэдов Гь. «Чагурт»; Оьмаров 

Аь. «ХьхьичIава оьрчIру цукун дуклай бивкIссарив»; Айдаев Аь. «Рецепт»; 

Рамазанов Б. «Мусил зимиз»; Давыдов М. «Цу хьунна?», «Ттул оьрчIшиву», 

«Дяъвилул оьрчIру»; Увайсов С. «Къалмакъал»; Аминов М.-З. «КIия дус»; 

Айдаев Аь. «АхIмад мукIру хьусса куц». 

КIинттулсса тIабиаьтрал ва инсантурал захIматрал суратру. 

КIинтнихасса, кIинттулсса тIабиаьтрая, инсантурал дайсса давурттая, оьрчIал 

кIинттулсса дялахърурдаясса хаварду, назмурду, магьри, учалартту ва 

ссигъри. 

Аминов М.-З. «Буллай бур марххала»; Давыдов М. «Вяркъу бия вярхъ- 

вярхъ тIий», «КIи»; Хаппалаев Ю. «ЦIусса шин»; Исмяилов Аь. «ЦIусса 

шин»; Кьасумов С. «Цалчинсса марххала»; Рамазанов Б. «Гьарайзунал 

тIимур хьуна»; Сладков Н. «КIинттул гъи»; «Мюрщи щаращал щурщу». 

Халкьуннал дакIнихсса творчество. Халкьуннал дакIнихсса 

творчествалул произведениярттащал: магьращал, учаларттащал, ссигъращал 

кIул баву. Миннуву инсантурал яла ххуйми хасиятру ккаккан даву: 

ниттихсса, Ватандалухсса ччаву, хъиншиву, намус, аькьлу, гьунар бушиву. 

Лакрал халкьуннал магьри: «Цумари му нигьаувсма?», «ЦулкIлул 

бурцIил оьрчIру бувкусса куц», «Ххярагьала дакъа аьнакIи», «ЦулкIлул 

дару», «Ажари ва ккурккимай», «Ттукку ва битIикьукьу», «ЦулкIлул барцI 

магърацIа бувсса куц», «Изажал мусил пашмакь», «КIуллул хиял»; 

Аьбдуллаев Ш. «ЦулчIа ва ажари»; Мазаев К. «Анцалагил кьяца»; Мазаев К. 

«ХIукIу ва гада»; ссигъри; «Лакрал магьри». 

ЗахIмат ттуршамассар. ЗахIмат баврил агьамшиву ккаккан дуллалисса, 

захIмат ххирашиврия чивчусса хаварду, назмурду ва учалартту. ЛичIи- 

личIисса пишарттая бусласисса хаварду, назмурду. 

Айдаев Аь. «Салимлун даву ххирар»; Халилов Х. «Ниттин кумаг баву»; 

Аминов М.-З. «Жул дарзи»; Аьбдуллаев Э. «Бархъаллал тIахIунтту»; 

Мудунов А. «ЧIиви багъманчи»; Муркъилинский ХI. «УнцIукIуллал 

пагьмукартал»; Увайсов С. «Пол шюшав»; Муркъилинский ХI. «Сулакь 

неххайсса ГЭС-ру»; НикIаев М. «ОьрчIахь»; Шурпаева М. «Ттуккул жаваб»; 

Рамазанов Б. «ХIиллакарсса ХIанапи». 

Инттусса тIабиаьтрал ва инсантурал захIматрал суратру. Интнил 

тIабиаьтрал ххуйшиву, ляличIишиву ккаккан дуллалисса хаварду, назмурду. 

Инттусса инсантурал захIматрал суратру, хIайвантрал оьрмулуясса 

хаварду, назмурду, учалартту, ссигъри ва м.ц. 

КIурухов ХI. «Дирзрав, инт!»; Кьасумов С. «Мяйлчинмур мартрал 

кьини»; Дагъирманов Ж. «Ватандалухасса балай»; Кьурбанаьлиев И.-Х. 

«Инт»; НикIаев М. «Тетрадьрал багьа цир?»; Хайдакьов С. «ХъурссулдакIи»; 

Аьлиев М. «ЧитIу ва хъудугьу»; Юсупов Н. «КIюрххил, ахттайнмай, 

ахттакьунмай». 

Дакьаврихлу ва дусшиврухлу. Дакьаврил агьамшиву ккаккан 

дуллалисса хаварду, назмурду, учалартту ва ссигъри. 

Инсантурал куннал куннащалсса дусшиву, ганил агьамшиву ккаккан 

дуллалисса произведенияртту, учалартту ва ссигъри. Инсантурал дянивсса 

дусшиву. 

Айдаев Аь. «Дакьаврил къукъухьхьи»; ХIамзатов Р. «Кумаг бара, 

инсантал!»; ХIусайнаев А. «Вания»; Давыдов М. «Фашист-германнаяр ххув 

хьуну 72 шин шаврин», «БивкIулийн лажинну»; Ттупчиев М. «АвцIуну уссар 

аскар»; КьурбанмахIаммадов К. «Аьратталсса пахъдагьру»; Рамазанов Б. 

«БивкIубакъулт». 

ЦIуллу хьу, ххира Ватан. Ватандалуха, халкьуннаха чивчусса 

хаварду, назмурду, учалартту ва ссигъри. 

Кьурбанаьлиев И.-Х. «Лакку кIану»; Рамазанов Р. «Ватан»; Аьбдуллаев 

Э. «Жула улча − Лакку билаят»; Мазаев К. «Лакку билаят»; Къажлаева К. 

«Аькьлу бусса шагь тачIав Дагъусттаннайн къаххяххантIиссар»; 

МахIаммадов И. «Ттул миллат»; Башаев Р. «Валлагь, ххуйну хьунссия!»; 

Яковлев Ю. «Ватан тIисса махъ»; Оьмаров ХI. «ЧаннацIуку». 

Литературалул терминну ва дурчIалартту 

ХIайвантраясса магьри, ссихIир магьри, багьу-бизулул магьри, басня, 

литературный герой, геройнал хасият, олицетворение, эпитет, лащан баву. 

Классрал кьатIувсса буккавринсса произведенияртту 

Айдаев Аь. «АхIмад мукIру хьусса куц»; «Лакрал магьри»; Мирзаев 

Аь. «Жул шяраватусса оьрчIру»; «Мюрщи щаращал щурщу»; Оьмаров ХI. 

«ЧаннацIуку»; Рамазанов Б. «ХIиллакарсса ХIанапи», «БивкIубакъулт»; 

Увайсов С. «ВерчIичIу»; Юсупов Н. «КIюрххил, ахттайнмай, ахттакьунмай». 

ДакIних лахьхьин ккаккан бувсса произведенияртту 

Рамазанов   Б.    «Дагъусттан»;    Гъапуров    А.    «Ссут»;    Мазаев    К. 

«Хьхьирилул мурхь»; Давыдов М. «Ттул оьрчIшиву»; Исмяилов Аь. «ЦIусса 

шин»; КIурухов ХI. «Дирзрав, инт!»; Айдаев Аь. «Дакьаврил къукъухьхьи»; 

ХIамзатов Р. «Кумаг бара, инсантал!»; Ттупчиев М. «АвцIуну уссар аскар»; 

Рамазанов Р. «Ватан». 

4 класс 

Гъинтнихь барчаллагь тIий…Гъинтнихасса хаварду, назмурду, 

учалартту, ссигъри. Гъинтнил тIабиаьтрал хIакъиравусса, ганил 

ххуйшивриясса хаварду, назмурду. Инсантурал гъинттулсса давуртту. 

ОьрчIал гъинттулсса давуртту, дялахъру, бигьалагаву. 

Рамазанов Б. «Гъинттул»; КIурухов ХI. «Каникуллу»; Оьмаров ХI. 

«ЧIелмулул вихшала»; Мирзаев Аь. «Гъинтнихасса балай»; Багъдаев ХI. 

«Кьак дан лагаву»; Давыдов М. «ЧIируннатIутIал арив»; ХIажимурадов С. 

«Къакъунттул оьрчIру»; Давыдов И. «Ттун къюкIнура хъина». 

Мусил ссут. Ссуттилсса тIабиаьтрал ва захIматрал суратру чичултрал 

произведениярттаву. Мусил ссутнихасса, чIалсса ссутнихасса назмурду, 

учалартту. Ссуттилсса халкьуннал оьрмулуя, давурттая чивчусса 

произведенияртту. 

Мирзаев Аь. «Ссуттил марч»; Оьмаров ХI. «Мусил кIисса лавхсса 

къур»; Чупанов Кь. «Ссутнихь»; Давыдов М. «ТIагиратлул кумагчитал», 

«Мусил ссут», «Кьункьуллив тIитIай ччиту»; Чаринов М. «Агь, мискин 

барцI!»; НикIаев М. «Ссут»; Оьмаров ХI. «БурцIил ххяппа»; Рамазанов Б. 

«Ссуттил»; Аминов М.-З. «Ххаллилсса кьини». 

ХIайвант жула дусталли. ВахIшисса ва ичIаллил хIайвантран, 

инсантурал гайннуха аякьа дуллалаврин хас бувсса хаварду, назмурду, 

магьри, ссигъри. Инсантурал ва хIайвантрал дянивсса ара. ХIайвантрал 

шинал личIи-личIисса чIумалсса оьрму. 

Давыдов М. «Гада», «Бюрххул оьрчI»; Мирзаев Аь. «Ччиту», «Аргъут», 

«Ччикку ва ажари», «Хъин банхьуви?»; Оьмаров ХI. «ЦIакьсса дустал», 

«Мурадлул гада», «Дябургъилух мугьали»; Рамазанов Р. «ХъатIул кюру»; 

Къянчиев И. «Цушагу хIиллакар». 

КIи дуркIунни. КIинтнихасса, кIинттулсса тIабиаьтрая, инсантурал 

дайсса давурттая, оьрчIал кIинттулсса дялахърурдаясса хаварду, назмурду,  

магьри, учалартту ва ссигъри. 

МахIаммадов М. «КIинттул»; Воронков Л. «КIинттул»; Мирзаев Аь. 

«КIи», «Марххалттанийх нанинал…»; Оьмаров ХI. «Марххалттаний оьттул 

кIунтIру»; Давыдов М. «Дякъил ттаттал балай», «Марххала»; 

Муркъилинский ХI. «Арсру». 

Халкьуннал дакIнихсса творчество. Халкьуннал дакIнихсса 

творчествалул произведениярттащал: магьращал, учаларттащал, ссигъращал 

кIул баву. Миннуву инсантурал яла ххуйми хасиятру ккаккан даву: 

ниттихсса, Ватандалухсса ччаву, хъиншиву, намус, аькьлу, гьунар бушиву. 

Лакрал халкьуннал магьри: «ЦулчIа ва ххюнчIа», «Ччитул магьа», 

«Душру бюкьай къари ва ЦIинцIир», «ЦулкIлул барцI хIухчалтрахьхьун 

бириян бувсса куц», «Къарил бухца», «ГьаракIаннул ттукку ва МаракIаннул 

цIуку», «АьнкIлул мина щахлур»; Халилов Х. «Аькьлу бусса хан»; 

учалартту; ссигъри; «Лакрал магьри». 

ТIабиаьт дуруччаву – Ватан дуруччавур. ХIайвантрал, ххяххиярттал, 

цала улклуйсса тIабиаьтрал, га ядаврил иширттал чулухуннай инсантурал 

дуллалисса аякьалул хIакъиравусса хаварду ва назмурду. ТIабиаьт 

дуруччаврил агьамшиву, ганил инсаннал чурххайн, цIуллу-сагъшиврийн 

биян буллайсса асардая бусласисса хаварду, назмурду, учалартту. 

Оьмаров М. «Бархху»; Оьмаров ХI. «Ппиринжрал чантай», «ТIутIул 

дус ччиту»; Бурчакьов Б. «Кьурукьру ва лухIи хъатIу»; Мазаев К. 

«ИникIукIу»; ХIусайнаев А. «Хьхьилул оьрчIру»; Бабаев ХI. «Къахъну»; 

Дагъирманов Ж. «ТалихI ва Мурад». 

Дагъусттан − зунттал билаят. Жула Республикалуя, ганил 

ляличIишиврия, ххуйшиврия бусласисса хаварду, назмурду. Ватандалуха, 

халкьуннаха чивчусса хаварду, назмурду, учалартту. 

МахIаммадов М. «Дагъусттан»; ХIусайнаев А. «Жула буттал къатта 

цар»; Къажлаева К. «Жула Дагъусттан», «Чарил къаралчи»; Жалалова Гь. 

«Расул ХIамзатовлун»; Хаппалаев Ю. «Ва ттул буттал кIанттай»; 

Муркъилинский ХI. «Дагъусттан – хьхьичIазаманнул билаятри»; Давыдов М. 

«Жул МахIачкъалай»; Айдаев Аь. «ГъалбарцIру ва ккашил барцIру»; 

ХIамзатов Р. «Дагъусттан»; «Ттул дус Ххадижа». 

Агь, ттул буттал кIануй, Лакку билаят! Лакрал миллатран, буттал 

кIанттун, Лакку билаятран хас бувсса хаварду, назмурду. Гьарца инсаннан 

цала Ватан ххирашиву ккаккан буллалисса хаварду, назмурду, учалартту. 

Чаринов М. «Агь, ттул буттал кIануй, Лакку билаят»; Кьурбанова Г. 

«ПпабакIу»; Аьбдуллаев ХI. «Буну тIий Лакку кIану!»; Давыдов М. «ПартIу 

ПатIима»; «Арула уссил ссу»; Мирзаев Аь. «Мюрщи кару»; ХIажиев ХI. 

«Лакрал санаъ»; Оьмариева Б. «Лакку улча»; Оьмаров ХI. «ГъалбурцIил 

миннат». 

Лакрал миллатрал ххаллилсса арсру. Лакрал миллатрал язими 

инсантурая, гайннал давурттая ва гьунардая чивчусса хаварду, назмурду. 

Виричушиврун хас бувсса учалартту. 

ХIажиев ХI. «Лакрал икартал»; Аминов М.-З. «АбутIалиб Гъапуровлун 

100 шин»; Месяцев Е. «Ванал къатта бия ссав»; ХIусайнаева К. «Актрисал 

гьунар»; Давыдов М. «Щала творчество оьрчIан хас дурсса шаэр», «Лакрал 

аьрщарал дазуй», «Виричунал цIа», «Дагъусттаннал нарт», Дагъирманов Ж. 

«Пахру ба, Лакрал улчай!»; Аьбдуллаев А. «Виричу Муса». 

Инт дуркIунни. Интнил тIабиаьтрал ххуйшиву, ляличIишиву ккаккан 

дуллалисса хаварду, назмурду. Инттусса инсантурал захIматрал суратру, 

хIайвантрал оьрмулуясса хаварду, назмурду, учалартту, ссигъри ва м.ц. 

Ибрагьимова Т. «Инт дуркIунни»; Кьурбанова С. «Март»; Айдаев Аь. 

«Дядалан гада»; Давыдов М. «Интнил балай»; Халилов Х. «Хъурдаккаву»; 

Хаппалаев Ю. «Интнил хьхьу»; Увайсов С. «Инт»; Увайсов С. «Бургъил 

хъирив». 

Литературалул терминну ва дурчIалартту 

Бусала, магьир литература, простойсса ва сложныйсса план, сюжет, 

произведениялуву хъанахъимур, метафора, произведениялул гьанумур 

пикри. 

Классрал кьатIувсса буккавринсса произведенияртту 

Давыдов И. «Ттун къюкIнура хъина»; Давыдов М. «Кьункьуллив 

тIитIай ччиту»; Къянчиев И. «Цушагу хIиллакар»; «Лакрал магьри»; 

Муркъилинский ХI. «Арсру»; Оьмаров ХI. «ГъалбурцIил миннат»; 

Дагъирманов Ж. «ТалихI ва Мурад»; «Ттул дус Ххадижа»; Увайсов С. 

«Бургъил хъирив». 

ОьрчIансса «ЧIавалачин» журналданийсса произведенияртту. 

ДакIних лахьхьин ккаккан бувсса произведенияртту 

Рамазанов Б. «Гъинттул»; Мирзаев Аь. «Гъинтнихасса балай»; Чупанов 

Кь. «Ссутнихь»; Давыдов М. «Мусил ссут»; МахIаммадов М. «КIинттул»; 

Мирзаев Аь. «КIи»; Давыдов М. «Дякъил ттаттал балай»; ХIамзатов Р. 

«Дагъусттан»; Хаппалаев Ю. «Интнил хьхьу»; Чаринов М. «Агь, ттул буттал 

кIануй, Лакку билаят»; Давыдов М. «ПартIу ПатIима» 

Классрал кьатIувсса буккаву 

Байбихьулул школалул хьхьичI бивхьусса оьрчIан кIулшиву дулаврил 

ва гай тарбия баврил масъала бакIрайн буккан баврил иширан классрал 

кьатIувсса буккаврихь хъунмасса бияла буссар. 

Классрал кьатIувсса буккаврил лув ккаккан бувсса мурадру щаллу 

байссар: оьрчIал луттирду буккаврий каялувшиву даву, оьрчIру буккин 

лайкьсса луттирдащал, автортуращал дус баву; гайннавун луттирду 

буклансса гъира бутаву; классраву ларсъсса кIулшиву гьарта ва куртI даву; 

оьрчIан луттираву аьркинсса материал ва библиотекалий аьркинсса лу 

лякъин лахьхьин баву; луттирду буккаврил вардишру магьир даву; оьрчIал за 

кIул баврил чулухунмайсса бажар итххяххан баву. 

Классрал кьатIувсса буккаврил гьанумур принципну классравусса 

буккаврищалсса дахIаву хъанахъиссар. 

ОьрчIавун луттирах шавкь рутаврин, луттирду буккаврил 

чулухунмайсса гъира багьаврин ва за лахьхьаврин тIайла дурну дуссар 

луттиращал классрал кьатIув дуллалисса давурттугу: утренникру, луттирду 

буккултрал конференциярду, викторинарду, выставкарду ва м.ц. 

Байбихьулул классирттаву дуклакисса оьрчIал цала дуккайсса 

литература хъанахъиссар: магьри, назмурду, хаварду, оьрчIан бувчIинну 

чивчусса элмийсса хаварду ва статьярду, «ЧIавалачин» журналдануя ва 

«Илчи» кказитрайсса оьрчIансса «ЧIимучIали» тIисса лажиндараясса 

назмурду, хаварду, магьри. 

ОьрчIал классрал кьатIувсса буккаврил ялув бацIайссар буккаврил 

дарсирай бакъассагу, оьрчIащал цаща-цащала ихтилат буллайгу, 

библиотекалийсса карточкарду, бувккумунил хIакъираву оьрчIал дурсса 

чичрурду ххал дуллайгу. 

Байбихьулул школалий классрал кьатIувсса буккаврил щаллу байссар 

лув ккаккан бувсса масъалартту: 

буккаврил дарсирдай хьусса бувккумунил гьанусса мурад бувчIаврил 

чулухуннайсса вардишру магьир дуллалаву; 

лу буккаврил чулухуннайсса кIулшиву магьир даву, цанма чIявуну 

хьунабакьайсса оьрчIансса произведенияртту чичайсса шаэртурал, чичултрал 

фамилияртту кIулну дикIаву, цанма ххуй бивзсса цаппара луттирдал цIарду 

ва гайннул автортурал фамилияртту кIулну дикIаву; 

луттирал гьанусса бутIри (мужаллат, чIапIи, лажин, титульный лист ягу 

титул, луттирал оглавление, хьхьичIмахъ) кIулну бикIаву; 

букланнинма цIусса луттирал авторнал фамилия, произведениялул цIа 

кIул дан бюхъаву; 

сурат ххал дурну, луттираву ссая гъалгъа тIий буссарив кIул бан 

бюхъаву; буккаврил гигиеналул ва луттиращалсса даврил правиларду кIулну 

дикIаву; 

лакрал ва Дагъусттаннал чичултран оьрчIан тIий чивчусса цаппара 

произведенияртту кIулну бикIаву; 

цала бувккусса луттиран, хаварданун кьимат бищун кIулну бикIаву. 

Букъавккусса луттирал хьхьичIмукъух ягу махъмукъух, суратирттах урувгун, 

ганил аьмсса мурад кIул бан бюхъаву; 

буллусса суаллан цала пикри тасттикь буллалисса жавабру дулун 

лахьхьаву, мукунма текстрал мурад кIулну бурив ххал бан суаллу бишин 

лахьхьаву. 

Гъалгъалул ва букку хIисаврай дуллалисса даврил журарду 

Аудирование (вичIи дишаву) 

Инсаннал гъалгъа, ккалаккисса личIи-личIисса текстру дурчIин. 

Баллалисса гъалгъалул мурад тIайлану бувчIин, вичIи дирхьусса 

произведениялул мурадрайн бувну, суаллан жавабру дулун бюхъан, ганиву 

бумур куннил хъирив кув гьарзат тIайлану бусан бюхъан, буллалисса 

гъалгъалул мурад бувчIин бюхъан. 

ВичIи дирхьусса магьир литературалул ягу цамур журалул 

произведениялул мурадрайн бувну, суаллу буллан бюхъан. 

Буккаву 

Лахъну буккаву. Чан-чанну тIий, слогирттайсса буккаврия щаллусса махъру 

тIайлану буккаврийн бучIан, ялу-ялун буккаврил бущи анавар буккан буллан. 

Дуклакисса текст дурчIинсса куццуй, анавар къаувккун, ца тагьарданий 

дуккин бюхъаву. Буккавриву орфоэпиялул  ва  интонациялул кьараллу 

дуруччин бюхъаву.  Чичрулул лишанну тIайлану ккаккан   дуллай, 

предложенияртту дуккин бюхъаву. ЛичIи-личIисса журардал текстирдал 

мяъналул хасшиннартту дурчIаву, гай интонациялийну ккаккан дан бюхъаву. 

Байбихьулул классирттал программа дурган дурну дуссар   дуклаки 

оьрчIал  гъалгъалул вардишру магьир даврил чулухуннай. Ва  масъала 

байбихьулул школалий яла агьанмур масъалану хьанахъиссар ― лахъну 

буккаврия цавува цала буккаврийн бучIайссар. 

I классраву дуклаки оьрчIан лахьхьин аьркинссар щаллусса 

мукъурттийну ккалан, бавхIумахъру ва предложенияртту чIунийну сакин 

дуллан, буккаву, чан-чанну тIий, анавар дуллай байбишайссар. 

II классраву оьрчIру, чан-чанну тIий, цавува цивппа ккалакки буллай, 

вардиш байссар. 

III-IV классирттаву буккаву магьир дайссар ва буккаврил яла къулайми 

кьяйдарду лахьхьайссар. Цинярдагу шиннардил мутталий анаварну буккин 

лахьхьаврищал архIал бувккумунил мурад бувчIин, агьанмур пикри личIи 

бан лахьхьайссар. Дуклаки оьрчIан бюхханну буккин ва цайми-цаймигу 

буккаврил кьяйдарду лахьхьайссар, дакIнихсса гъалгъалул кьараллу 

буккавриву ишла дуллан лахьхьайссар. 

Цавува цала буккаву. Байбихьулул классирттал дуклаки оьрчIал 

буккин ккаккан бувсса лагрулул ва жанрданул произведениярттал мяъна 

дурчIин, гай буккаврил мурад бувчIин. Буккаврил жура кIул бан бюхъан 

(лахьлахьисса, кIул хъанахъисса, ялттува урувгсса, личIи бувсса). Текстраву 

аьркинсса информация лякъин бюхъан. ЛичIи-личIисса журардал буккаврил 

ляличIишивуртту: ссал-дунугу сурат даву, фактру, бувсмунийн ялун 

ххибувмур ва м.ц. лаласун, бувчIин. 

ЛичIи-личIисса журардал текстирдащалсса даву. ЛичIи- личIисса 

журардал текстирдая аьмсса кIулшиву дулаву: магьир литературалул, 

научно- популярныйсса, лахьхьин буллалисса ва гай, цачIу дирхьуну, ххал 

даву. Гай текстру сакин даврил мурадру. 

Иширайну текст предложениярттаяту личIи дан бюхъан. ЛичIи- 

личIисса журардал текстру сакин дурсса куц ккаккан дан бюхъан. Луттирал 

цIаних, гивусса оформлениялух бурувгун, ганил мурад кIул бан бюхъан. 

Цайнува цала текстрал тема, гьанумур пикри, сакиншинна кIул дан 

бюхъан; текстрал мяъналух бурувгун, га бутIрайх дачIин, гайннун цIарду 

дизан. ЛичIи-личIисса журалул информациялущал зун бюхъан. 

Циняннал цачIу текстрал анализ дуллалийни гьурттушинна дуллан: 

суаллан жавабру дуллан, гъалгъа буллан, гъалгъа буллалисса гьалмахтурах 

вичIи дишин, текст ишла дурну, гайннал гъалгъардайн ци-бунугу ххибуллан. 

Текстрайн дагьлагьисса справочныйсса, иллюстрациярду дусса материаллу 

ишла дуллан. 

Магьир литературалул произведениялул текстращалсса даву 

Произведениялул мурадрах бурувгун, ганил цIа тIайлану дурчIин. 

Магьир литературалул произведениялул текстрал ляличIишиву кIул дан 

бюхъан: предложенияртту сакин давривусса ляличIишивуртту, ци-дунугу 

цакуцну ягу къаршишиву ккаккан даву ишла дурну, ккаккан дуллан, ганил 

жанр, произведениялул жура: халкьуннал дакIнихсса творчествалувун 

бухлахисса ягу цума-унугу ца чичул чивчусса, ганил сакиншинна. 

Учительнал буллалисса суаллайн бувну, магьир литературалул 

текстрал мурад, гивусса мазрал пасихIшиврул ярагъ, махъру ишла буллай,  

гиву бумур куннил хъирив кув тIайлану бусан бюхъан. Произведениялуйнсса 

иллюстрациярдайн бувну, текстрал мурад, текстрайн бувну, хавар бусан 

бюхъан. 

Мазрал пасихIшиврул ярагъ (эпитет, гипербола, лащан баву) ишла 

бувну, произведениялувусса геройнал характеристика дулун бюхъан. 

Текстраву геройнал, хъанахъисса иширал характеристика дуллалисса махъру, 

предложенияртту лякъин бюхъан. Произведениялувусса геройнал тIуллал 

савав учительнал кумаграйну ккаккан дан бюхъан. Гивусса геройтурал 

тIуллу, цачIу дирхьуну, ххал дуллан. Авторнал геройнайнсса ургаву ккаккан 

дуллан бюхъан. 

Произведениялувусса геройнал характеристика дулун бюхъан. 

Геройнал портрет, ганал тIуллайн, гъалгъалуйн бувну, хасият ккаккан дуллан 

бюхъан. Ватан дуручлачисса, тарихийсса геройнал характеристика дулун 

бюхъан. «Ватан» тIисса мукъул мяъна дурчIин. Дуллалисса давриву 

инсаннал хасият чIалачIаву: цала хасиятравусса диялдакъашивуртту 

духлаган дан, мяърипат дуну, тарбия хьун бюхъан. 

Текстрал мурад бусаврил личIи-личIисса журарду лахьхьин: щаллусса, 

личIи бувсса, кутIа бувсса (текстрал гьануми пикрирду бусаву). 

Текстрал мурад щаллуну бусаву: текстрал гьанумур тема кIул дуллан, 

текстраву агьанми махъру личIи буллан, текстран цIа дизан, текстрал бутIул 

щаллуну мурад бусан, текст бутIрайх дачIин, циняв бутIрал ва щала текстрал 

гьанумур пикри кIул буллан, циняв бутIран ва щала текстран цIарду дизан, 

текстрал план дуллан: кутIа предложениярттайну, суаллайну, щаллусса бусай 

предложениярттайну. 

Цайнува цала ккаккан бувсса бутIул личIи бувсса мурад бусан: 

произведениялул геройнал характеристика дулун (текстрава геройная хавар 

сакин бан бюхъансса махъру, предложенияртту личIи дуллан), даву 

дуллалисса ягу ци-бунугу хъанахъисса кIанттул сурат дуллан(текстрава даву 

дуллалисса кIанттул сурат ккаккан дан бюхъансса махъру, предложенияртту 

личIи дуллан). ЛичIи-личIисса произведениярттавасса эпизодру бутIрайх 

дачIин ва, гай цачIу дирхьуну, гивусса геройтурал тIуллах, хъанахъисса 

иширттах бурувгун, ххал дигьлан. 

Лахьхьин буллалисса ва научно-популярныйсса текстирдащалсса даву 

Произведениялул цIа дурчIин, ганил мурад ва цIа цачIу дирхьуну, ххал 

дигьлан. Лахьхьин буллалисса ва научно-популярныйсса текстирдал 

ляличIишиву кIул дуллан (ссая-бунугу бусаву).Текстрал гьанумур пикри кIул 

буллан. Текст бутIрайх дачIлан. Микротемарду кIул дуллан. Гьануми махъру 

кIул буллан. Текстрал схема, модель. Гьануми мукъурттийн, схемалуйн, 

модельдануйн бувну, текстрал мурад бусан. Текстрал мурад щаллуну бусан.  

Текстрал мурад кутIа бувну бусан (текстрал мурадрава агьанмур личIи 

буллан). 

Гъалгъа баву (гъалгъа баврил магьиршиву) 

Диалог гъалгъалул форма хIисаврай бувчIуну икIан. Диалограл 

формалий гъалгъа баврил ляличIишивуртту: суаллу бувчIин, гайннун 

жавабру дулун бюхъан, цайнува цала текстрайн бувну, суаллу буллан 

бюхъан; гъалгъатIиманал ихтилат бяличIин къабувну, ссал - бунугу ялув цала 

пикри бусан кIулну бикIан. Классрал кьатIув буллалисса ихтилатраву 

гъалгъалул этикетрал кьараллу ишла дуллан. 

Монолог гъалгъалул форма хIисаврай ишла дуллан. Текстрал гьанумур 

пикри бусласимуниву ккаккан буллан. Магьир литературалул произведение 

бувккуну махъ, оьрмулуву хьунабавкьумунил, ссал- бунугу асар биян бувмур 

хавардануву ккаккан буллан (ссал-дунугу сурат даву, ссая- бунугу бусаву, 

ссал-бунугу ялув цала пикри бусаву). Цала бусантIимунил план сакин 

дуллан. Монолограл формалий буллалисса гъалгъалуву аьркинсса мазрал 

пасихIшиврул ярагъ (синонимру, антонимру, лащан баву) личIи бувну, гай 

ишла буллан бюхъан. 

Произведение бувккуну махъ, дакIнихсса сочинение чичин. 

Суратирттайн ягу ккаккан дурсса темалийн бувну, чIивисса хавар сакин бан. 

Чичру (чичрулийнусса гъалгъа баврил магьиршиву) 

Чичрулийнусса гъалгъалул кьараллу: мурадрацIун дакьлакьисса цIа 

дизан (тема, ци-бунугу хъанахъисса кIану, геройтурал характеристика 

ккаккан дуллан); чичрулийнусса гъалгъалуву: мини-сочинениярттаву 

(бусласисса, ссал-дунугу сурат дуллалисса, ссал-бунугу ялув цала пикри 

бусласисса), дуллусса темалийн бувну, хавар сакин буллалийни, отзывраву 

мазрал пасихIшиврул ярагъ(синонимру, антонимру, лащан баву) ишла 

буллан. 

Библиографиялул культура 

Луттирду буккаву − му магьирлугърал ляличIисса жура хъанахъиссар. 

Лу − му кIулшиврул бакIщаращи хъанахъиссар. Ганил хъуннасса агьамшиву 

инсаннал кIулшиву ласавриву дуссар. Луттирдал журарду: магьир 

литературалул, учебникру, справочникру. Луттирал бутIри: луттирал 

мужаллат, луттираву бумур, аннотация, иллюстрациярду. Луттирах бурувгун, 

гивусса информациялул жура кIул бан бюхъан. 

Луттирдал журарду: лу – произведение, лу – сборник, цума-унугу ца 

чичул произведениярттал сборник, справочникру, словарьду, 

энциклопедиярду ва м.ц. 

Ккаккан дурсса сияхIрайн бувну, ягу картотекалул кумаграйну 

аьркинсса лу лякъин бюхъан. 

Дуклаки оьрчIал дуккин ккаккан дурсса литература 

Дуклаки оьрчIал классраву ккалан аьркинссар гьарца журалул 

произведенияртту: халкьуннал дакIнихсса творчествалул произведенияртту 

(магьри, баснярду, учалартту, балайрду), лакрал, дагъусттаннал, оьруснал 

чичултрал произведенияртту. Ми произведенияртту, гьарца классран цанна 

хас дурсса темарду хIисавравун ларсун, булун аьркинссар. 

Произведениярттал тематика: шинал чIунну: ссут, кIи, инт, гъи. Шинал 

чIуннардий инсантурал байсса захIматрал суратру ккаккан дуллалисса 

хаварду, назмурду, магьри, баснярду, учалартту. ЗахIмат ттуршамассар, 

оьккимур цирив, ххуймур цирив, жула чIава дустураясса (хIайвантраясса), 

ссихIирданул магьри, лелуххант жула дусталли. Лакрал ва дагъусттаннал 

чичултрал магьри. Школалул оьрмулуясса хаварду, назмурду. Дагъусттан,  

дагъусттаннал халкь, миннал лавгмур, цIанасса оьрму ккаккан буллалисса 

произведенияртту. Жула зунттал тIабиаьтрал ляличIишиву, ххуйшиву 

ккаккан дуллалисса произведенияртту. Ватандалухсса, буттал кIанттухсса 

ччаву ккаккан дуллалисса назмурду, хаварду. 

Лакрал чичултрал оьрчIанма тIий чивчусса произведенияртту. ОьрчIал 

хияллая ва мукунма цайми-цайми темардая чивчусса дагъусттаннал 

чичултрал яргми произведенияртту. 

Литературоведениялул пропедевтика (мазрал пасихIшиврул ярагъ 

иширайну лахьхьаву) 

Учительнал кумаграйну текстраву мазрал пасихIшиврул ярагъ: 

синонимру, антонимру, эпитетру, лащан бавуртту, метафорарду, 

гиперболарду, олицетворениярду лякъин ва магьир литературалуву гай личIи 

буллан бюхъан. 

ЛичIи-личIисса литературалул дурчIалартту: магьир литературалул 

произведение, магьир литературалул сипат, мукъул магьирлугъ, автор, 

сюжет, тема, произведениялул герой: ганал сурат, гъалгъа, тIуллу, пикри; 

авторнал геройнал чулухунайсса ургаву кIулну дикIан. 

ЛичIи-личIисса журардал бусавурттал сакиншиннарая аьмну кIулну 

бикIан: бусаву (хавар), ссал-дунугу сурат даву( пейзаж, портрет, интерьер), 

ссал- бунугу ялув цала пикри бусаву( геройнал монолог, геройтурал диалог). 

Прозалийнусса ва назмулийнусса гъалгъа: кIул буллан, кунния кув 

личIи буллан бюхъан, назмурдал хасшиннарду (ритм, рифма) кIул дуллан 

бюхъан. 

Историко-литературныйсса дурчIалартту: фольклор ва чичул чивчусса 

магьир литературалул произведенияртту, гай кунния кув личIи буллан 

бюхъан. 

ЛичIи-личIисса жанрдайн багьлагьисса произведенияртту. 

Фольклорданул формарду (оьрчIал кIанттух учай балайрду, саннарду, 

учалартту, лувлякъурду, ссигъри) кIул бан, кунния кув личIи бан бюхъан, 

гайннул гьанумур мяъна дурчIин. Магьри (жанавартраясса, сcихIир бай ва 

ц.). Магьрал ляличIишивуртту: ишла бувсса махъру, гайннул сакиншинна. 

Авторнал чивчусса магьа. 

Хавар, пьеса, назму, басня, очерк, гайннул жанрардая, сакиншиннарал 

ляличIишивурттая ва гиву ишла бувсса мазрал пасихIшиврул ярагъунния 

аьмсса кIулшиву дикIан. 

Дуклаки оьрчIал творчество (магьир литературалул 

произведениярттал гьанулийн бувну) 

Магьир литературалул произведениялул текстрал интерпретация: 

рольлайх бавчIуну буккаву, инсценирование, драматизация; дакIних ссал- 

дунугу сурат даву, сочинениялул элементру дусса изложение даву, магьир 

литературалул произведениялул гьанулийн бувну, дуклаки оьрчIал цала 

текстру сакин дуллан. 

Бувккуминнуха лавхьхьусса   магьри   ва   хаварду   ляхъан   буллан. 

Предложениярттаяту текстру сакин дуллан. 

Магьир литературалул, музыкалул ва изобразительный творчествалул 

произведенияртту, цачIу бивхьуну, ххал бигьлан; назмурдах ва музыкалух 

вичIи дирхьуну, ганил гьанулий дуклаки оьрчIал калимартту сакин дуллан. 

БАЙБИХЬУЛУЛ ШКОЛА КЪУРТАЛ БУЛЛАЛИССА ДУКЛАКИ 

ОЬРЧIАЛ ККАККАН ДАН АЬРКИНССА РЕЗУЛЬТАТРУ 

ФГОС-рай ккаккан дурну дур байбихьулул классру къуртал буллалисса 

дуклаки оьрчIая личIи-личIисса тIалавшиннарду: личностныйсса 

(цанналусса), метапредметныйсса ва предмет кIулшиврул результатру. 

ФГОС-райн бувну, байбихьулул школа къуртал буллалисса дуклаки 

оьрчIан кIулну бикIан аьркинссар: 

Личностьныйсса (цанналусса) результатру 

Личностныйсса (цанналусса) результатру хьун дайссар аьмну дуккаврил 

ва тарбия баврил ялув дуллалисса давурттал, гайннул дуклаки оьрчIал 

цайнува цала за лахьхьаврил, аькьлу-кIулшилул ва тарбия баврил даража 

лавай байссар. Личностныйсса результатирттал ккаккан байссар байбихьулул 

классирттал дуклаки оьрчIаву хьусса адав-инсапрал чулухуннайсса 

хьхьичIуннайшивуртту ва гай цала дуллалисса давриву, дуккавриву ишла 

даву. 

Буттал кIану ххирану тарбия баву: 

– Цала Ватандалухлу, Аьрасатнал ва Дагъусттаннал халкьуннахлу, 

тарихрахлу пахру бан кIулшиву хIасул даву; ниттил маз, Аьрасатнал тарих ва 

маданият лахьхьаврихсса гъира багьаву; лавгмунил ва цIанассаннул 

халкьуннал культуралувусса дахIаву. 

Адав-инсап дуну тарбия баву: 

– инсантурал куннал куннащалсса арарду дуруччаву лахьхьин; гьарца 

инсаннал цанна хасъсса хасият дикIаву, миллатрах, инсантураву 

бугьлагьисса кIанттух, диндалух къабурувгун, маччасса, гъансса ва ятсса 

(цайми) инсантурай рахIму-цIими, хIурмат, ччаву, хъинбала хьуну ччишиву, 

дакI тIайлану ургаву дуллан; 

– инсаннал тIул-тIабиаьт, багьу-бизу бувчIаву; магьир литературалул 

произведениярттавусса геройтурал низамрал, гайннал дуллалисса давурттал 

кьимат адав-инсапрал чулуха бищаву; 

– личIи-личIисса журалул произведенияртту буккаврил гьанулийн 

бувну, дунияллухсса цала ургаву ккаккан даву; 

– цайми инсантурайн зарал биян буллалисса давурттайн къаршину икIаву. 

Эстетикалул (ххуймур бувчIаврил) чулухунмайсса тарбия баву: 

– художественный культуралул, искусствалул личIи-личIисса журардах, 

цала ва цайми миллатирттал аьдатирттах ва чичултрал дурмуних 

хIурматрайсса ва гъирарайсса ургаву даву; 

– халкьуннал дакIнихсса творчествалул ва магьир литературалул 

произведениярттах вичIи дирхьуну, лаласаву, гай буккин ва гайннувату 

ххуймур бувчIин лахьхьаву; 

– магьир литературалул произведениярттал маз, художественный образ 

дузал дуллалисса мазрал пасихIшиврул ярагъ бувчIаву. 

ЦIуллу-сагъшиву дуруччаврил чулухунмайсса тарбия баву: 

– цала цIуллу-сагъшиврул цIанийсса ва нигьачIаву дакъасса правилартту 

лагма-ялттусса оьрмулуву дуруччаву (мукунна информациялул чулухатугу); 

– чурххал ва аькьлу-кIулшилул чулухуннайсса цIуллу-сагъшиврул ялув 

авцIуну икIаву. 

ЗахIмат ххира хьун баврил чулухунмайсса тарбия баву: 

– инсаннал оьрмулуву ва обществалуву захIмат баврил агьамшиву 

бувчIаву; захIмат бувну хьун дурмуний ка дишаву, захIмат бувну хьун 

дурмур ядаву, личIи-личIисса давурттаву гьурттушинна дуллан бюхъаву, 

личIи-личIисса пишардах гъира бикIаву. 

ТIабиаьт дуруччаврил чулухунмайсса тарбия баву: 

 
– тIабиаьт ядаврих аякьа дуллан, магьир литературалул 

произведениярттаву ккаккан дурсса инсаннал ва хIайвантрал арардал 

ялувсса масъалартту бувчIаву; 

– тIабиаьтран зарал биян буллалисса давурттайн къаршину икIаву. 

Элму(за) лахьхьаврил агьамшиву дурчIин даву: 

– дунияллийсса элмулул тагьар кIулну икIаву, мукъул агьамшиву магьир 

литературалул образру дузал бан ишла байсса ярагъ хIисаврай, авторнал 

пикри, гьанусса мяъна (мурад), асарду ккаккан бан ишла байшиву бувчIаву; 

– личIи-личIисса дуккаврищал бавхIусса, оьрмулуву хьунабакьайсса 

масъалартту щаллу бан мяъна кIул дуллалисса буккаву ишла дуллан 

бюхъаву; 

– луттирду буккаврих, литературалул кумаграйну цала аькьлу-кIулшилул 

даража лавай баврих мюхтажшиву дикIаву, за кIул баврих гъира, хIарачат,  

бажар бусса, гьарзат кIул бан ччисса, халкьуннал дакIнихсса 

творчествалувун бухлахисса ва магьир литературалул произведенияртту, 

чичултрал творчество лахьхьин ччисса. 

Метапредметныйсса результатру 

Байбихьулул школа къуртал буллалисса дуклаки оьрчIал хьун дурну 

дикIан аьркинссар лув ккаккан дурсса дуккавриву цIусса за кIул баврищал 

дархIусса давуртту: 

логикалущал дархIусса гьануми давуртту: 

–произведенияртту, темалул, гьанумур пикрилул, жанрданул чулуха цачIу 

бивхьуну, ххал бигьлан, автор ва ганал чивчусса произведение цачIу 

бивхьуну, ххал бигьлансса савав кIул дуллан, лащавуртту ккаккан дуллан; 

– жанралул, авторнал чулуха произведенияртту цачIун буллан; 

– гьанумур лишандалийн бувну, произведенияртту группарттайх бачIлан, 

произведенияртту темардайн, жанрардайн ва журардайн бувну, личIи буллан; 

– произведениялул анализ дуллалийни, хасшиннарду ва личIишивуртту 

ляхълан, сюжетраву бивкIсса ишру куннил хъирив кув дакIнин бичлан, 

ккаккан бувсса куццуй, аннотация, отзыв чичлан; 

– ккаккан бувсса куццуй, лахьлахьимуниву биял къахъанахъисса 

информация бушиву кIул буллан; 

– план дуллалийни, текстрал мурад бусласийни, геройтурал тIуллал 

характеристика дуллалийни, халкьуннал дакIнихсса творчествалул ва магьир 

литературалул произведениярттал сюжетирттаву хъанахъимунил савав ва 

ганил ахир ккаккан дуллан. 

маз ахттар баврищал дархIусса гьануми давуртту: 

– учительнал буллусса суаллайн бувну, мяйжанмунил ва хьуну 

ччимунил личIишиву ккаккан дуллан; 

– учительнал кумаграйну даврил мурад кIул буллан, тагьар(зат) 

даххана шаврил план дуллан; 

– ккаккан дурсса лишаннайн бувну, даврил личIи-личIисса вариантру, 

цачIу дирхьуну, яла къулаймур язи дугьлан; 

– ккаккан дурсса пландалийн бувну, лахьлахьимунил хасшиннарду ва 

бутIрал ва щала произведениялул, гивусса сававрттал ва ахирданул дахIаву 

ккаккан дуллалисса хъундакъасса ахттар буллалисса даву дуллан; 

– выводру дуллан ва гай дурсса хъиривлаявурттайн, ахттар баврийн, цачIу 

бивхьуну, ххал бувмунийн бувну, цIакь дуллан; 

– гукунсса ягу ганиха лархьхьусса тагьарданий хьун бюхъаймур ва ганил 

ахир кIул дуллан; 

информациялущалсса даву: 

– информация лякъинсса кIану язи бугьлан; 

– буллусса источникраву, ккаккан бувсса куццуй, аьлтта чIалачIисса 

информация лякъин бюхъан; 

– цайнува цала ягу учительнал ккаккан бувсса куццуй тIайламур ва 

тIайла бакъамур информация личIи буллан бюхъан; 

– интернетраву аьркинсса информация ляхълахъийни, учительнал, 

нитти-буттал кумаграйну информация лякъаврил правилартту дуручлан; 

– дуккаврил мурадрах бурувгун, текстрал, графикирттал ва цаймигу 

журардай ккаккан бувсса информациялул анализ дуллан ва личIи-личIисса 

журардай информация ккаккан буллан бюхъан; 

– цайнува цала информация ккаккан бан таблицарду, схемартту дуллан. 

Байбихьулул школа къуртал буллалисса дуклаки оьрчIал гъалгъа 

баврищал бавхIусса бюхъурду хIасул хьуну бикIайссар. 

хIала-гьурттушиву: 

– кIулсса инсантуращалсса хIала-гьурттушиврул мурадирттах ва 

гъалгъалул тагьарданух бурувгун, гьанумур пикри лаласун ва ккаккан буллан 

бюхъан, цала асарду ккаккан буллан; 

– ихтилат хIурматрай буллан, щищал-бунугу гъалгъа буллан, бяст буллан 

кIулну бикIан; 

– гьарца инсаннал ссал-бунугу ялув цала пикри бикIайшиву кIулну 

бикIан; 

– хIалимну ва хIуччарду буцлай, цала пикри бусан кIулну бикIан; 

– ккаккан бувсса мурадрах бурувгун, тIайлану цала пикри буслан; 

– дакIних ва чичрулий сурат дуллалисса, бусласисса, ссал-бунугу ялув 

цала пикри бусласисса текстру сакин дуллан; 

– хъуни дакъасса махъ лахъавуртту хIадур дуллан; 

– лахълахъисса мукъучIансса (буллалисса гъалгъалучIансса) чIалачIи 

материал (суратру, плакатру) хIадур дуллан. 

Байбихьулул школа къуртал буллалисса дуклаки оьрчIал хIасул хьуну 

бикIайссар сантирайн буцлацисса дуккаврищал бавхIусса бюхъурду. 

цала даву дузал даву: 

– результат хьунсса куццуй дуккаврил масъалартту щаллу буллан; 

– куннил хъирив кув язи дургьусса давуртту дуллан. 

цала дуллалисса даву ххал даву: 

– дуккавривусса хьхьичIуннайшивурттал ва диялдакъашивурттал савав 

кIул дуллан; 

– гъалатIру бухлаган баншиврул, цала дуккаврищал дархIусса давуртту 

дакьин дуллан; 

циняннал цачIу дуллалисса даву: 

– дуллусса даврил пландалийн бувну, (цайминнащал цачIу дуллалисса 

давривусса цаламур бутIа) чIирисса ва хъуннасса чIумуй дансса даврил 

мурадру тIайлану ккаккан буллан, гайннул лях дансса давуртту ва гай дансса 

чIун ккаккан дуллан; 

– цайминнащал архIал дуллалисса даврил мурад бувчIин, циняннал 

цачIу даву щаллу даврил ялувсса давуртту ккаккан дуллан: рольлу личIи 

дуллан, маслихIат буллан, даву дуллалисса куц ва архIал дуллалисса даврил 

результат (ахир) ххал дигьлан; 

– дуллалисса даврий каялувшиву дуллан, щил-бунугу ба увкумур 

буллан, мютIи хъанан; 

– цаламур даврил бутIул жуав дулун; 

– аьмну дуллалисса давривусса цаламур бутIун кьимат бишлан; 

– ккаккан бувсса образецрайн (къалипрайн) бувну, циняннащал архIал 

проектрал давуртту дуллан. 

Предмет кIулшиврул результатру 

Предмет кIулшиврул результатирттал «Литературийсса буккаву» 

тIисса предмет духлахисса предметный областьрал ляличIишиву ккаккан 

дайссар. Гай результатру кIулшиву, вардишру ва бюхъурду личIи-личIисса 

дуккаврищал ва оьрмулуву хьунадакьайсса тагьардаву ишла даврийн тIайла  

дурну дуссар ва гьарца классран хасну дуллуну дуссар. 

Цалчинмур класс къуртал буллалисса дуклаки оьрчIаясса 

тIалавшиннарду 

. – личIи-личIисса дуккаврищал дархIусса ва оьрмулуву хьунадакьайсса 

тагьардаву буккаврил агьамшиву бувчIаву: инсаннал аькьлу-кIулшилул 

даража лавай бавриву буккаврил агьамшиву ккаккан дуллалисса суалданун 

жаваб дулаву, магьир литературалул произведениярттаву геройтурал адав- 

инсап ккаккан даву ляхълан; 

– чан-чанну тIий, слогирттайсса буккаврия щаллусса мукъурттий 

тIайлану буккаврийн бучIан, ялу-ялун буккаврил бущи анавар буккан буллан; 

хъун дакъасса текст дурчIинсса куццуй, анавар къаувккун, ца тагьарданий 

дуккин бюхъан (буккаврил бущи –20–25 махъ); 

– буклакимунил мурад ххуйну бувчIин ва лаласун; бувккумунил 

мурадрайн бувну, суаллан жавабру дуллан; 

– назмулул журалий ва прозалий чивчусса произведенияртту кунния 

кув личIи буллан бюхъан; 

– произведениялул кутIасса анализ дуллан, произведениялувусса 

геройтурал тIуллан кьимат бищун бюхъан ва га бувчIин буллан; 

– гьануми мукъурттийн, суаллайн, суратирттайн, ккаккан дурсса 

пландалийн бувну, хъундакъасса текстрал мурад бусан; 

– буккавриву орфоэпиялул ва интонациялул кьараллу дуруччин 

бюхъан, чичрулул лишанну тIайлану ккаккан дуллай, предложенияртту 

дуккин бюхъан; 

– 3–4 назму дакIних дуккин бюхъан; 

– ккаккан дурсса дайдихьулийн бувну, хъундакъасса текст сакин 

дуллан (3 предложениялуяр чан дакъасса); 

– луттирал гьанусса бутIри (мужаллат, чIапIи, лажин, суратру) кIулну 

бикIан. 

– произведениялул ялув буллалисса гъалгъалуву гьуртту хьун бюхъан, 

произведениялуясса цала пикри бусласисса суаллан жавабру дуллан, цала 

гъалгъалуву произведениялул автор, тема, гьанумур пикри, цIа, мурад тIисса 

махъру ишла буллан. 

КIилчинмур класс къуртал буллалисса дуклаки оьрчIаясса 

тIалавшиннарду 

–. личIи-личIисса дуккаврищал дархIусса ва оьрмулуву хьунадакьайсса 

тагьардаву буккаврил агьамшиву бувчIаву: чан-чанну тIий, слогирттайсса 

буккаврия щаллусса мукъурттий тIайлану буккаврийн бучIан, ялу-ялун 

буккаврил бущи анавар буккан буллан; буккаврил личIи-личIисса журарду 

(лахьлахьисса, кIул хъанахъисса, ялттува урувгсса, личIи бувсса) ишла 

буллан, лавхьхьусса произведениярттаву адав-инсапрал агьамшиву ккаккан 

буллалисса кIантту ляхълан бюхъан (программалул тIалавшиннарайн бувну); 

–хIарпру кьакъаритлай, гай куннищал кув хIала къадакьлай, щаллусса 

махъру тIайлану ккалай, бувчIин бигьасса хъунибакъасса прозалий ва 

назмулул журардай чивчусса произведенияртту ккалан (буккаврил бущи – 

30–40 махъ); 

– назмулул журалий ва прозалий чивчусса произведенияртту кунния 

кув личIи буллан бюхъан, назмулий чивчусса произведениярттал 

ляличIишиву (ритм, рифма) кIул дуллан бюхъан; 

– буккавриву орфоэпиялул ва интонациялул кьараллу дуруччин, 

чичрулул лишанну тIайлану ккаккан дуллай, ккалан бюхъан; 

– 7–8 назму дакIних дуккин бюхъан; 

– бувккусса ягу вичIи дирхьусса произведениялул мурад бувчIин: 

произведениялул мурадрайн бувну, суаллу буллан ва гайннуйн жавабру 

дуллан; 

– текст бутIрайх дачIин, гьарца бутIун цIа дизан; 

– фольклорданул (ссигъри, саннарду, учалартту, личIи-личIисса 

темардайн багьайсса магьри) ва магьир литературалул произведениярттал 

(магьри, хаварду, назмурду, баснярду) цаппара жанру кIулну дикIан ва личIи 

дуллан; 

– текстрал кутIасса анализ дуллан: произведениялул тема ва гьанумур 

пикри, произведениялувусса ишру куннил хъирив кув ккаккан буллан, 

текстрал план дуллан; 

– произведениялувусса геройнал хасият ккаккан дуллан, ганал тIуллан 

кьимат бищун, текстраву геройная бусласисса кIантту лякъин бюхъан; 

– букъавчIайсса мукъурттил мяъна цайми мукъурттищал бавхIуну, яни 

контекстраву ягу словарьданий лякъин бюхъан; текстраву махъру 

тIайланнасса ва дахханасса мяъналий ишла бувсса мисаллу ляхълан; 

– текстрал анализ дуллалийни, лархьхьусса терминну (автор, 

литературный герой, тема, произведениялул цIа, произведениялул мурад ва 

м.ц.) ишла дуллан; 

– бувккусса ягу вичIи дирхьусса произведение ххал бигьлагьийни, 

гьуртту хьун: произведениялул жанр кIулну дикIан, кутIасса выводру дуллан, 

цала жаваб луттирайсса мисаллай тасттикь дуллан; 

– произведениялул мурад щаллуну, язи бувгьуну, геройнал цIания, 3- 

мур лицорал цIания бусан; 

– произведение, рольлайх бавчIуну, ккалан, буккавриву орфоэпиялул 

ва интонациялул кьараллу дуруччин, произведениялувусса хъуни бакъасса 

бутIри, рольлайх бавчIуну, ккалан; 

– произведениялул мурадрайн бувну, дуллусса темалийн бувсса 4–5 

предложение дусса текст сакин дуллан; 

– классраву бувккуминнуха лавхьхьусса ссигъри, хъунибакъасса 

магьри, хаварду ляхъан буллан; 

– бувккусса луттирая бусан бюхъан. 

Шамилчинмур класс къуртал буллалисса дуклаки оьрчIаясса 

тIалавшиннарду: 

– халкьуннал дакIнихсса творчествалул ва магьир литературалул 

агьамшиву бувчIин, гиву личIи-личIисса миллатирттал халкьуннал багьу- 

бизу, аьдатру, адав-инсапрал агьамшиву, культура ккаккан даву лякъин, 

лавхьхьусса произведениярттаву хьунадаркьусса адав-инсап, яхI-намус 

ккаккан буллалисса дурчIалартту ляхъин бюхъан; 

– дуккаврищал бавхIусса масъаларттайн бувну, лахъну ва цавува цала 

ккалан, буккаврил личIи-личIисса журарду (лахьлахьисса, кIул хъанахъисса, 

ялттува урувгсса, личIи бувсса) ишла буллан; 

– хIарпру кьакъаритлай, гай куннищал кув хIала къадакьлай, щаллусса 

махъру тIайлану ккалай, бувчIин бигьасса хъунибакъасса прозалий ва 

назмулул журардай чивчусса произведенияртту ккалан(буккаврил бущи –50– 

60 махъ); 

– программалий ккаккан дурсса тематикалийн дагьлагьисса 9–10 назму 

дакIних дуккин бюхъан; 

– магьир литературалул произведенияртту ва познавательныйсса 

текстру кунния кув личIи дуллан бюхъан; 

– назмулул журалий ва прозалий чивчусса произведенияртту кунния 

кув личIи буллан бюхъан, назмулий чивчусса произведениярттал 

ляличIишиву (ритм, рифма, строфа) кIул дуллан бюхъан; 

– бувккусса ягу вичIи дирхьусса произведениялул жанр, мурад, мяъна 

дурчIин: магьир литературалул ва цаймигу журалул текстирдачIан суаллу 

буллан ва гайннуйн жавабру дуллан; 

– фольклорданул (ссигъри, саннарду, учалартту, личIи-личIисса 

темардайн багьайсса магьри) ва магьир литературалул произведениярттал 

(магьри, хаварду, назмурду, баснярду) цаппара жанру кIулну дикIан ва личIи 

дуллан, личIи-личIисса миллатирттал халкьуннал дакIнихсса творчествалул 

произведениярттан цIарду учин; 

– текстрал кутIасса анализ дуллан: произведениялул тема ва гьанумур 

пикри, произведениялувусса ишру куннил хъирив кув ккаккан буллан, 

текстравусса иширттал дахIаву ххал дуллан, цIуххай ва бусай 

предложениярттай чирчусса текстрал планну дуллан; 

– произведениялувусса геройтурал характеристика дуллан, гайннал 

тIуллан кьимат бищун, персонажирттал сурат дуллан, цумур-бунугу 

произведениялул геройтал, цачIу бивхьуну, ххал буллан, гайннал тIуллу ххал 

дуллан; 

– авторнал геройтурайнсса, гайннал тIуллайнсса ургаву ккаккан 

дуллан, текстраву геройтал, пейзаж, интерьер ккаккан дан ишла бувсса 

мазрал пасихIшиврул ярагъ лякъин; 

– букъавчIайсса мукъурттил мяъна цайми мукъурттищал бавхIуну, яни 

контекстраву ва словарьданий лякъин бюхъан; текстраву махъру 

тIайланнасса ва дахханасса мяъналий ишла бувсса мисаллу, мазрал 

пасихIшиврул ярагъ (лащан баву, эпитет, олицетворение) ляхълан; 

– лархьхьусса дурчIалартту (автор, литературный герой, персонаж, 

хасият, тема, гьанумур пикри, произведениялул цIа, произведениялул мурад, 

произведениялул бутIри, лащан баву, эпитет, олицетворение) ишла дуллан; 

– бувккусса ягу вичIи дирхьусса произведение ххал бигьлагьийни, 

гьуртту хьун: орфоэпиялул ва интонациялул кьараллу дурурччуну, диалогру 

ва монологру сакин дуллан, дакIних ва чичрулийну кутIасса выводру дуллан,  

цала жаваб луттирайсса мисаллай тасттикь дуллан, ихтилатраву лархьхьусса 

литературалул дурчIалартту ишла дуллан; 

– произведениялул мурад (дакIних) щаллуну, язи бувгьуну, кутIану, 

геройнал цIания, бусласиманал лицо даххана дурну, 3-мур лицорал цIания 

бусан; 

– текстрал анализ дуллалийни, магьир литературалул ва цаймигу 

журардал текстирдал ляличIишиву гьануну ларсун, гъалгъалул личIи- 

личIисса журарду (бусаву, сурат даву, ссал-бунугу ялув цала пикри бусаву.) 

ишла дуллан; 

– произведение, рольлайх бавчIуну, ккалан, буккавриву орфоэпиялул 

ва интонациялул кьараллу дуруччин, произведениялувусса хъунибакъасса 

бутIри, рольлайх бавчIуну, ккалан; 

– бувккусса ягу вичIи дирхьусса произведениялул мурадрайн бувну 

дуллусса темалийн бувну, 7–8 предложение дусса текст сакин дуллан, цала 

сакин дурсса текст дакьин дуллан; 

– ккаккан бувсса куццуй, бувккусса произведениялуйн хъунбакъасса 

отзыв чичин; 

– лархьхьусса текстру, суратру (иллюстрациярду) ишла дуллай, текстру 

сакин дуллан, бувккусса произведение гихунмайгу ляхъан буллан; 

– дуккаврил масъаларттах бурувгун, луттираву бумур (мужаллат, вив 

бумур, аннотация, суратру, хьхьичIмахъ, приложенияртту, сноскарду, 

примечанияртту) ишла дуллан; 

– картотекарду ишла дуллай, цала буккинсса луттирду язи бугьлан, 

бувккусса луттирая буслан; 

– дуккаврил масъаларттах бурувгун, информация биял буллан 

справочный литература ва Интернет-ресурсру ишла дуллан. 

Мукьилчинмур класс къуртал буллалисса дуклаки оьрчIаясса 

тIалавшиннарду: 

– инсаннал аькьлу-кIулшилул даража лавай бавриву халкьуннал 

дакIнихсса творчествалул ва магьир литературалул агьамшиву бувчIин, 

произведениярттаву халкьуннал багьу-бизу, адав-инсап ккаккан даву, 

лавхьхьусса произведениярттаву ккаккан дурсса адав-инсапращал дархIусса 

дурчIалартту кIулну дикIан; 

– мудана луттирду ккалансса ва магьир литературалул, халкьуннал 

дакIнихсса творчествалул произведениярттах вичIи дишинсса шавкь дикIан, 

цанма буккин ччисса луттирду кIулну бикIан; 

– дуккаврищал бавхIусса масъаларттайн бувну, лахъну ва цавува цала 

ккалан, буккаврил личIи-личIисса журарду (лахьлахьисса, кIул хъанахъисса, 

ялттува урувгсса, личIи бувсса) ишла буллан; 

– – хIарпру кьакъаритлай, гай куннищал кув хIала къадакьлай, 

щаллусса мукъурттий тIайлану ккалай, бувчIин бигьасса хъунибакъасса 

прозалий ва назмулул журардай чивчусса произведенияртту 

ккалан(буккаврил бущи –70–80 махъ); 

– программалий ккаккан дурсса тематикалийн дагьлагьисса 11–12 

назму дакIних дуккин бюхъан; 

– магьир литературалул произведенияртту ва познавательныйсса 

текстру кунния кув личIи дуллан бюхъан; 

– назмулул журалий ва прозалий чивчусса произведенияртту кунния 

кув личIи буллан бюхъан: назмулий чивчусса произведениярттал 

ляличIишиву (ритм, рифма, строфа) кIул дуллан, лирикийсса ва эпикийсса 

произведенияртту кунния кув личIи буллан бюхъан; 

– бувккусса ягу вичIи дирхьусса произведениялул жанр, мурад, мяъна 

дурчIин: магьир литературалул ва цаймигу журалул текстирдачIан суаллу 

буллан ва гайннуйн жавабру дуллан; 

– халкьуннал дакIнихсса творчествалул (ссигъри, саннарду, учалартту, 

личIи-личIисса темардайн багьайсса магьри) цаппара жанру кIулну дикIан ва 

личIи дуллан, личIи-личIисса миллатирттал халкьуннал дакIнихсса 

творчествалул произведениярттан цIарду учин; 

– ккалаккисса текстрал жанр кIул дуллан (магьри, хаварду, назмурду, 

баснярду ва ц.), личIи-личIисса миллатирттал жура-журасса жанралийн 

багьайсса произведениярттал мисаллу буцин; 

– текстрал кутIасса анализ дуллан: произведениялул тема ва гьанумур 

пикри, произведениялувусса ишру куннил хъирив кув ккаккан буллан, 

текстравусса иширттал дахIаву ххал дуллан, текстрал бутIрал ва гиву 

хъанахъисса иширттал дахIаву ххал дуллан; 

– произведениялувусса геройтурал характеристика дуллан, гайннал 

тIуллан кьимат бищун, гайннал тIуллал, пикрирдал, асардал дахIаву ккаккан 

дуллан, куннаха кув лавхьхьусса  ягу кунная кув  личIи хъанахъисса 

произведениялул геройтал, цачIу бивхьуну, ххал буллан,  геройтурал 

чулухунмайсса цала пикри бусан; текстраву геройтурал портрет ва гайннал 

пикри, пейзаж, интерьер, хъанахъисса иширттал, геройтурал тIуллал дахIаву 

ккаккан дуллалисса мазрал пасихIшиврул ярагъ лякъин; 

– букъавчIайсса мукъурттил мяъна цайми мукъурттищал бавхIуну, яни 

контекстраву ва словарь ишла буллай, бувчIин буллан; текстраву махъру 

тIайланнасса ва дахханасса мяъналий ишла бувсса мисаллу, мазрал 

пасихIшиврул ярагъ (лащан баву, эпитет, олицетворение) ляхълан; 

– лархьхьусса дурчIалартту (автор, литературный герой, персонаж, 

хасият, тема, гьанумур пикри, произведениялул цIа, произведениялул мурад, 

произведениялул куннищал кув бавхIусса бутIри, композиция, лащан баву,  

эпитет, олицетворение, метафора) ишла дуллан; 

– бувккусса ягу вичIи дирхьусса произведение ххал бигьлагьийни, 

гьуртту хьун: орфоэпиялул ва интонациялул кьараллу дурурччуну, диалогру 

ва монологру сакин дуллан, дакIних ва чичрулийну кутIасса выводру дуллан,  

цала жаваб луттирайсса мисаллай тасттикь дуллан; 

– цIуххай ва бусай предложениярттай чирчусса текстрал планну 

дуллан, произведениялул мурад (дакIних) щаллуну, язи бувгьуну, кутIану, 

геройнал цIания, бусласиманал лицо даххана дурну, 3-мур лицорал цIания 

буслан; 

– произведение, рольлайх бавчIуну, ккалан, буккавриву орфоэпиялул 

ва интонациялул кьараллу дуруччин, произведениялувусса хъунибакъасса 

бутIри, рольлайх бавчIуну, ккалан; 

– бувккусса ягу вичIи дирхьусса произведениялул мурадрайн бувну 

дуллусса темалийн бувну, 9–10 предложение дусса текст сакин дуллан, 

дуллусса темалийн бувну, гъалгъалул личIи-личIисса журарду (бусаву, сурат 

даву, ссал-бунугу ялув цала пикри бусаву) ишла буллай, сочинение чичин, 

цала сакин дурсса текстирдаву гъалатIру бакьин буллан; 

– ккаккан бувсса куццуй, бувккусса произведениялуйн хъунбакъасса 

отзыв чичин; 

– лархьхьусса текстру, суратру (иллюстрациярду) ишла дуллай, текстру 

сакин дуллан, бувккусса произведение гихунмайгу ляхъан буллан; 

– дуккаврил масъаларттах бурувгун, луттираву бумур(мужаллат, вив 

бумур, аннотация, суратру, хьхьичIмахъ, приложенияртту, сноскарду, 

примечанияртту) ишла дуллан; 

– картотекарду ишла дуллай, цала буккинсса луттирду язи бугьлан, 

бувккусса луттирая буслан; 

– дуккаврил масъаларттах бурувгун, информация биял буллан 

справочный литература ва Интернет-ресурсру ишла дуллан. 

